
TOSHKENTDA IJTIMOIY 
INFRATUZILMA OBYEKTLARI 

RIVOJLANTIRILADI

O‘ZBEKISTON – OZARBAYJON: HAMKORLIKNI YANADA 
KENGAYTIRISH MASALALARI MUHOKAMA QILINDI

Prezident Shavkat Mirziyoyev 14-oktabr kuni Toshkent 
shahrida mahallalarni obodonlashtirish, yangi maktab va 
bogʻchalar qurish hamda shahar muhitini rivojlantirishga 

qaratilgan loyihalar taqdimoti bilan tanishdi.

Davomi 2-betda

INVESTITSIYA VA TADBIRKORLIK UCHUN istiqbolli MAYDON
Yangi Toshkent mamlakatimizdagi eng yirik shaharsozlik 
loyihalaridan biri sifatida zamonaviy qiyofa kasb etmoqda. 
Uch yil avval boshlangan tashabbus doirasida zamonaviy 
turar joylar, yoʻllar, muhandislik tarmoqlari, taʼlim va tibbiyot 
muassasalari hamda yashil hududlar barpo etilmoqda. Ammo 
yangi shaharning istiqboli faqat qancha bino qurilishi bilan 
emas, balki bu yerda qanday iqtisodiy muhit shakllanishi, 
qancha ish oʻrni yaratilishi va aholi uchun qanday 
imkoniyatlar paydo boʻlishi bilan ham belgilanadi.

Prezidentimizning Yangi Toshkentda 
investorlar va tadbirkorlar bilan ochiq 
muloqotida aynan shu masalaga alohida 
eʼtibor qaratildi. Davlatimiz rahbari 
shaharni faqat yashash hududi emas, 
balki biznes, taʼlim, tibbiyot, turizm va 
xizmat koʻrsatish rivojlangan mustaqil 

iqtisodiy markazga aylantirish zarurligini 
taʼkidladi. Bu esa qurilish surʼatlari bilan 
bir qatorda xususiy tashabbus, sarmoya 
va tadbirkorlik faolligini oshirishni talab 
etadi.

Munosabat

Dolzarb mavzu

Davomi 3-betda

maHalla – TARAQQIYOTNING BUYURTMACHISI
Xalq ehtiyojidan davlat dasturigacha

Mahalla oʻzgarsa, hayot 
oʻzgaradi. Mahalla obod 
boʻlsa, yurt obod boʻladi. 
Mahallada insonning dardi 
eshitilsa, uning muammosi 
hal etilsa, davlatga ishonch 
mustahkamlanadi. 
Bu oddiy iboralar emas. 
Bugun Oʻzbekistonda 
mahallaga munosabat 
davlat siyosatidagi tub 
oʻzgarishlardan birini ifoda 
etmoqda. Yaʼni mahalla endi 
faqat aholi bilan ishlaydigan 
quyi boʻgʻin emas, balki 
hududning ijtimoiy-iqtisodiy 
taraqqiyotini belgilashda 
ishtirok etadigan, ehtiyoj 
va tashabbuslarini davlat 
dasturlariga olib kiradigan 
faol institutga aylanmoqda.

Prezidentimizning davlat mustaqil­
ligining 35 yilligiga bagʻishlangan tantanali 
marosimdagi nutqida aytilgan bir gʻoya 
ana shu jarayonning yangi bosqichini juda 
aniq ifodaladi: “Oltinchi milliy dastur 
mahallani jamiyat taraqqiyotining asosiy 
buyurtmachisiga aylantirishga yoʻnaltiriladi”.

Bu gʻoyaning davomi yanada 
muhim: tuman budjeti, investitsiya 
dasturi va infratuzilma loyihalari 
mahalla buyurtmasi asosida ishlab 
chiqiladi, fuqarolarning talab va 

ehtiyoji, mahallaning farovonligi eng 
asosiy mezonga aylanadi.

Mahalla institutini yangi bosqichga 
koʻtarish amalda bir kunda paydo boʻlgan 
gʻoya emas. Bu gʻoya 2017-yildan 

boshlangan, bosqichma-bosqich huquqiy, 
tashkiliy, moliyaviy va ijtimoiy mexanizmlar 
bilan boyitib borilgan katta islohotlarning 
mantiqiy davomidir.

Oltinchi milliy dastur sharhi

Yashnobod tumanidagi Vatandosh, 
Mohinur, Al-Buxoriy va Tong mahallalarini 
kompleks yangilash loyihasi taqdim etildi. 
Ularning umumiy maydoni 75 gektar boʻlib, 
bu yerda 18 ming 386 nafar aholi istiqomat 
qiladi.

Loyiha “15 daqiqalik mahalla” 
tamoyiliga asoslangan. Unga koʻra, aholi 
uchun zarur savdo va maishiy xizmatlar, 
taʼlim va tibbiyot muassasalari, dam olish 
hamda sport maskanlari odamlarga qulay 
masofada joylashtiriladi.

Hududda yashil maydonlarni 
kengaytirish, uch kilometrlik sayr 
yoʻlagini tashkil etish, bolalar va sport 
maydonchalarini yangilash, koʻp tarmoqli 
sport inshootini barpo etish rejalashtirilgan. 
Mavjud maktablarni kengaytirish hisobiga 2 
mingta qoʻshimcha oʻquvchi oʻrni yaratish, 
540 oʻringa moʻljallangan toʻrtta bogʻcha va 
uchta poliklinika tashkil etish ham nazarda 
tutilmoqda.

Mahallalarda avtomobillarni hovlilardan 
tashqarida joylashtirish, jamoat transporti 
bekatlarini yangilash, xavfsiz piyoda va 
velosiped yoʻlaklarini barpo etish taklif 
qilindi. Shuningdek, 76 ta uyning tashqi 
koʻrinishi va muhandislik tarmoqlarini 
yangilash, koʻchalarni yoritish, chiqindi 
yigʻish shoxobchalarini koʻpaytirish 
koʻzda tutilgan. Savdo va xizmat koʻrsatish 
obyektlari, kafe hamda aholi muloqot qilib, 
hordiq chiqaradigan joylar tashkil etiladi.

“15 daqiqalik mahalla” tamoyili asosida 
poytaxtda 2027-yilda 100 ta, 2030-yilga qadar 
esa 400 ta mahalla kompleks yangilanadi. 
Bu jarayonda ushbu mahallalardagi barcha 
infratuzilma, jumladan, issiqlik, ichimlik suv, 
kanalizatsiya, elektr energiyasi, gaz va yoritish 
tizimlari, koʻp kvartirali uylar fasadlari, yoʻl 
va yoʻlaklar, bolalar va sport maydonchalari 
toʻliq yangilanadi. Mahallalarda aholi jon 
boshiga toʻgʻri keladigan daraxt va butalar 
soni xalqaro standartlarga moslashtiriladi.

2030-yilga qadar 400 ta mahallada 130 
mingta yangi ish oʻrni yaratiladi, xususan, 
2027-yilda 100 ta mahallada 22 mingta. 
Buning uchun banklar tomonidan “konveyer” 
loyihalarni ishlab chiqish va ishga tushirish 
tizimi yoʻlga qoʻyiladi.

Poytaxtda aholi soni oʻsishi bilan 
oʻquvchi oʻrinlari tanqisligi ortib bormoqda. 
2025-2026-oʻquv yilida u 141 mingtani 
tashkil etgan boʻlsa, keyingi besh yilda 
oʻquvchilar soni 71 mingtaga (14 foiz) 
koʻpayishi hisobiga 2030-2031-oʻquv yiliga 
borib, 212 mingtaga yetishi mumkin. Shu bois, 
2030-yilgacha respublika budjeti hisobidan 48 
mingta, mahalliy budjet hisobidan 78 mingta 
yangi oʻquvchi oʻrni yaratish rejalashtirilgan. 
Natijada maktablarning yuklamasi hozirgi 
1,4 koeffitsiyentdan 2030-yilda 1,2 gacha 
pasayadi.

2026-2027-oʻquv yili uchun umumiy 
maydoni 64,6 ming kvadrat metr boʻlgan, 
jami 38 ming oʻrinli 24 ta yangi maktabning 
loyihalari tayyorlangan. Maktablarning 
amaldagi namunaviy loyihalariga 17 ta 
yangi imkoniyat qoʻshilmoqda. Jumladan, 

qoʻshimcha oʻquv maydonlari, kutubxona, 
sport va madaniyat tadbirlari uchun 
moslashuvchan zallar, oʻqituvchilar uchun 
qulay xonalar koʻzda tutilgan. Loyihalarda 
pandus va liftlar, inklyuziv taʼlim xonalari, 
tibbiy xonalar, xavfsizlik hamda energiya 
tejamkorlik yechimlari ham nazarda tutilgan. 
Harakat va suv datchiklari hisobiga elektr 
energiyasi sarfi 20 foizgacha, suv sarfi 10 
foizgacha tejaladi. Yangi yechimlar yer 
maydonini 50 foiz tejash, bir oʻquvchiga 
toʻgʻri keladigan maydon samaradorligini 
15 foizga oshirish, sport maydonlarini 
uch barobar kengaytirish imkonini beradi. 
Umuman olganda, namunaviy loyihalar 
samaradorligi 40 foizga oshiriladi.

Xususiy taʼlim markazlarining davlat 
maktablari bilan hamkorligi yoʻlga qoʻyiladi. 
Bu oʻquvchilarning maktabning oʻzida 
oliygohlarga tayyorlanishi va yangi tillarni 
oʻrganishi uchun sharoit yaratadi.

Shaharda 3-7 yoshli bolalar soni 
253 mingtani tashkil etadi. Ularning 
maktabgacha taʼlim bilan qamrovi 79,2 foiz, 
bogʻchalardagi oʻrinlar tanqisligi esa 65 
mingta. Shu bois, 2030-yilgacha respublika 
budjeti hisobidan 8 mingta, mahalliy budjet 
hisobidan 32 mingta qoʻshimcha bogʻcha 
oʻrni yaratish rejalashtirilmoqda. Natijada 
2030-yilda qamrov 92 foizga yetkaziladi. 
2026-2027-oʻquv yili uchun esa umumiy 
maydoni 32 ming kvadrat metr boʻlgan, jami 
16 ming oʻrinli 28 ta yangi bogʻchaning besh 
turdagi loyihalari tayyorlangan.

Bogʻchalarning namunaviy loyihasiga 
bolalar rivojlanishi va salomatligiga xizmat 
qiluvchi 14 ta yangi yechim kiritilmoqda. 
Ularda sensor va logoped xonalari, psixologik-
pedagogik yordam koʻrsatish joylari, tibbiy 
blok, turli mashgʻulotlarga moslashtiriladigan 
zallar boʻladi. Bolalar xavfsizligi uchun 
videokuzatuv va jarohatdan himoyalovchi 
qoplamalar, qulay muhit yaratish uchun havo 
tozalagichlar, shuningdek, energiya tejamkor 
yoritish va quyosh panellari koʻzda tutilgan. 
Bu orqali namunaviy loyihalar samaradorligi 
38 foizga oshiriladi.

Taqdimotda Uchtepa tumanida toʻgʻridan 
toʻgʻri xorijiy investitsiyalar hisobidan 
“Uchtepa city” zamonaviy ishbilarmonlik 
markazini barpo etish loyihasi ham taqdim 
etildi. 37 gektar hududda ikki bosqichda 
amalga oshiriladigan loyihaning birinchi 
bosqichida 26 gektarda investor tomonidan 
1 milliard dollar investitsiya kiritiladi. 
Ikkinchi bosqichda 11 gektarda turar joy va 
xizmat koʻrsatish binolari quriladi. Markazda 
koʻp qavatli turar joylar, ofislar, savdo-
koʻngilochar majmua, xalqaro brendga ega 
mehmonxona va sayilgoh barpo etiladi.

Shuningdek, Oʻzbekiston — Turkiya 
doʻstlik bogʻi va Otaturk koʻchasining 
meʼmoriy konsepsiyasi ham namoyish 
qilindi.

Davlatimiz rahbari mutasaddilarga taq
dim etilgan loyihalarni aholi ehtiyojlari va 
shaharsozlik talablari asosida yanada puxta 
ishlab chiqish boʻyicha topshiriqlar berdi.

OʻzA

Haydar Aliyev nomidagi xalqaro 
aeroportda mamlakatimiz yetakchisini 
Ozarbayjon Bosh vazirining oʻrinbosari 
Shahin Mustafayev va boshqa rasmiylar 
kutib oldi.

Oʻzbekiston Respublikasi Prezidenti Shavkat Mirziyoyev 14-oktabr kuni Ozarbayjon Respublikasi 
Prezidenti Ilhom Aliyevning taklifiga binoan amaliy tashrif bilan Boku shahriga keldi.

YANGI QUVVATLAR  
IQTISODIYOTNING ULKAN 

UFQLARINI OCHMOQDA

Boku shahriga amaliy tashrif doirasida 
Oʻzbekiston Respublikasi Prezidenti 
Shavkat Mirziyoyev Ozarbayjon Respub
likasi Prezidenti Ilhom Aliyev bilan 
uchrashuv oʻtkazdi.

Suhbat avvalida davlatimiz rahbari 
Ozarbayjon yetakchisini Osiyoda 
hamkorlik va ishonch choralari boʻyicha 
kengashga raisligi muvaffaqiyatli 
kechayotgani hamda uning yettinchi 

sammiti yuqori saviyada tashkil etilgani 
bilan samimiy tabrikladi.

Shu yilning avgust oyida Ozarbayjon 
Prezidentining Oʻzbekistonga davlat 
tashrifi davomida erishilgan kelishuvlarni 
amalga oshirish orqali Oʻzbekiston 
— Ozarbayjon strategik sheriklik va 
ittifoqchilik munosabatlarini yanada 
rivojlantirishning dolzarb masalalari 
koʻrib chiqildi.

Barcha darajalarda samarali aloqalar 
yoʻlga qoʻyilgani mamnuniyat bilan 
qayd etildi. Yil boshidan buyon oʻzaro 
tovar ayirboshlash hajmi 30 foizga oshdi. 
Geologiya, energetika, qurilish, transport, 
logistika, yengil sanoat, turizm va boshqa 
sohalardagi kooperatsiya loyihalari faol 
pallaga kirdi.

Madaniy-gumanitar almashinuvning 
tadbirlarga boy dasturi amalga 
oshirilmoqda.

Oʻzbekiston va Ozarbayjon yetak
chilari xalqaro va mintaqaviy ahamiyatga 
molik masalalar yuzasidan ham fikr 
almashib, boʻlajak tadbirlar rejasini 
muhokama qildilar.

15-oktabr kuni Oʻzbekiston yetak
chisi Osiyoda hamkorlik va ishonch 
choralari boʻyicha kengashning yettinchi 
sammitida ishtirok etadi.

Sammit doirasida qator ikki 
tomonlama uchrashuvlar ham 
rejalashtirilgan.

OʻzA

Yangi Toshkent oldida turgan asosiy vazifa zamonaviy binolar qad rostlagan hududni 
toʻlaqonli iqtisodiy markazga aylantirishdir. Bu vazifa davlat va xususiy sektorning 

samarali hamkorligi, tadbirkorlar tashabbusi va investitsiya oqilona yoʻnaltirilishi orqali 
amalga oshadi.

Munosabat

2026-yil 15-oktabr, 213-son

Yangi Toshkentda bunyod 
etilgan inshootlarni ishga 
tushirish va yangi loyihalar 
qurilishiga start berish 
marosimida Prezidentimiz 
“OʻZ” falsafasini ilgari 
surdi.

Mamlakatimiz yetakchisi Yangi Toshkent 
qurilishini jadallashtirish masalalari yuzasidan 
investor va tadbirkorlar bilan ochiq muloqot 
oʻtkazib, sarmoyadorlarni “xorijlik” va 
“mahalliy” deb ajratishga munosabat bildirdi: 
“Kapitalning, ilgʻor gʻoyaning va halol 
mehnatning millati yoʻq!”, Bu soʻzlar zamirida 
yangi Oʻzbekistondagi islohotlarning mohiyati 
yaqqol koʻrinadi. Inson qayerdan kelgani emas, 
qilgan ishi va yurt uchun yaratgan qiymati 
qadrlanadi.

Oʻzbekiston. Oʻzgarish. Oʻzlik. Masʼuliyat. 
Dastlabki uchta soʻzning “oʻz” boʻgʻini 
bilan boshlanishi tasodif emasdek. Ular 
Vatan, oʻzgarish va oʻzlikni anglashning uch 
pogʻonasini koʻrsatadi, toʻrtinchisi — masʼ
uliyat esa ularni birlashtirib turadi.

Oʻzbekiston xaritadagi chegaralar bilan 
belgilangan hududdan keng maʼnoga ega. 
Bu — ota-bobolarimiz mehr bilan ekkan 
daraxtlar, onalarimiz tandirda yopgan issiq 
non hidi, farzandlarimiz kelajagi mujassam 
boʻlgan tabarruk maskan. Har birimiz oʻz 
haq-huquqlarimizni anglaydigan, burch va 
masʼuliyatimizni his etadigan, taqdirimiz va 
kelajagimizni bogʻlagan aziz makondir.

Oʻzgarish — oʻtmishni rad etish emas, 
uni yangi kuchga toʻldirib, oldinga yurish. 
Eng muhimi, oʻzgarish hamisha odamning 
oʻzidan boshlanadi. Koʻchani, shaharni, 
iqtisodiyotni oʻzgartirish oson emas, lekin 
odam oʻzini oʻzgartirmasa, hech narsa 
oʻzgarmaydi.

Oʻzlik — ildiz. Daraxt qanchalik baland 
oʻsib, shoxlari osmonga intilsa, ildizi 
shuncha chuqurlashadi. Oʻzligini anglagan 
xalq dunyoga yuzlashishdan qoʻrqmaydi. 
Chunki u yoʻqotmaydi, balki boyiydi. Yangi 
Toshkent buning yaqqol isbotidir. Dunyoga 
ochiq, zamonaviy va raqobatbardosh, ayni 
paytda oʻzligini koʻz-koʻz qilayotgan 
shahar.

Shu jihatdan “OʻZ” milliy qadriyatlar 
bilan zamonaviy iqtisodiy va ijtimoiy 
munosabatlarni bogʻlaydigan axloqiy tayanch 
vazifasini bajaradi. Odam oʻzini jamiyatning 
eʼtiborli aʼzosi deb his qilsa, masʼuliyati ham, 
tashabbusi ham ortib boradi.

Prezidentimizning taʼrifiga koʻra, kimki 
yurtimizga sarmoya kiritib, zamonaviy 

Bugun mamlakatimizda yoshlarning 
zamonaviy bilimlarni egallashi, axborot 
texnologiyalari va muhandislik sohasini 
oʻrganishi uchun keng imkoniyatlar 
yaratilmoqda. Men oʻzbek yoshlari bu 
imkoniyatlardan foydalanib, xalqaro 
robototexnika musobaqalarida eng yuqori 
natijalarga erisha olishiga umid bogʻlardim. 
Shu ishonch bilan Oʻzbekiston terma jamoasi 
oldiga ulkan maqsad qoʻydik.

Mutaxassis sifatida oʻzbek yoshlarining 
salohiyati va iqtidoriga ishonardim. Biroq katta 
natijalarga erishish uchun tinimsiz mehnat, 
intizom va puxta tayyorgarlik zarurligini ham 
yaxshi anglardim. Shu bois, jamoamiz bilan 
maqsad sari izchil harakat qildik.

7-10-oktabr kunlari Janubiy Koreyada 
oʻtkazilgan “FIRST Global Challenge-2026” 
xalqaro robototexnika musobaqasida 
Oʻzbekiston terma jamoasi uchta oltin 
medalni qoʻlga kiritib, mutlaq chempion 
boʻldi. Jamoamiz 16 ta oʻyinning barchasida 
gʻalaba qozonib, 637 ball toʻpladi va 
musobaqaning rekord natijasini qayd etdi. 
190 dan ortiq mamlakat yoshlari ishtirok 
etgan nufuzli bellashuvda bunday natijaga 
erishish oson boʻlmadi. Bu gʻalaba yillar 
davomidagi qilingan mehnat, orttirilgan 
tajriba va jamoaviy hamjihatlik samarasi 
boʻldi. Eng muhimi, biz oʻzbek yoshlarining 
xalqaro miqyosda raqobatlasha olishini 
amalda isbotladik.

Terma jamoamiz 2022-yildan buyon 
“FIRST Global Challenge” musobaqasida 
ishtirok etib kelmoqda. 2024-yili Gretsiyada 
oʻtkazilgan musobaqada qoʻlga kiritilgan 
kumush medal terma jamoamizning xalqaro 
miqyosdagi salohiyatini namoyon etgan 
muhim yutuqlardan biri boʻldi. 2025-yili 
esa jamoamiz 190 ga yaqin mamlakat va 
hudud vakillari ishtirok etgan bellashuvda 
kuchli toʻrtlikdan joy oldi. Bu koʻrsatkichlar 
tasodifiy emas, balki izlanish, texnik 
bilimlarni muntazam oshirish, xatolardan 
saboq chiqarish va har bir musobaqaga 
puxta tayyorgarlik koʻrish samarasidir. 
2026-yilgi gʻalabamiz esa ana shu izchil 
harakat va tinimsiz mehnatning mantiqiy 
davomi, yillar davomida toʻplangan tajriba 
samarasi boʻldi.

Bu muvaffaqiyat yoshlarimizdagi ilmiy 
salohiyat, muhandislikka qiziqish va katta 
maqsadlar sari intilishning yorqin ifodasidir. 
Eng muhimi, ushbu natija yangi avlodni 
robototexnika, sunʼiy intellekt va zamonaviy 

texnologiyalar sohasida yanada koʻp 
izlanish, oʻz gʻoyalarini amaliy loyihalarga 
aylantirishga ruhlantiradi. Bugun xalqaro 
maydonda qoʻlga kiritilayotgan yutuqlar 
ertangi kunning malakali muhandislari, 
dasturchilari va texnologik yechim 
yaratuvchilarini shakllantirish yoʻlidagi 
muhim qadamdir.

Robototexnika faqat robot yasash yoki 
dasturlash emas. Bu yoshlarni mustaqil 
fikrlash, muammolarga yechim topish, jamoa 
bilan ishlash va yangi gʻoyalarni amalga 
oshirishga oʻrgatadigan muhim yoʻnalish. 
Koʻplab mamlakatlarda robototexnika 
sport turi sifatida rivojlanmoqda. 
Terma jamoamizning xalqaro yutuqlari 
Oʻzbekistonda ham ushbu yoʻnalishning 
yanada ommalashishi, yoshlarning 
muhandislikka qiziqishi ortishiga xizmat 
qiladi.

Mening robototexnikaga kirib kelishim 
oʻziga xos kechgan. Kasbiy faoliyatimni 
ingliz tili oʻqituvchisi sifatida boshlaganman. 

Robototexnika bilan tanishganimdan soʻng 
esa bu sohaning zamonaviyligi, yangiligi 
va imkoniyatlari oʻziga jalb qildi. Bugun 
bolalarga robototexnikani oʻrgatish bilan 
birga oʻzim ham yangi bilim va tajribalarni 
egallab kelmoqdaman. Chunki yoshlarga 
kelajak texnologiyalarini oʻrgatish uchun 
oʻzim ham doim izlanishda boʻlishim kerak.

Xalqaro musobaqadagi gʻalabamiz menga 
yanada katta ishonch va ishtiyoq bagʻishladi. 
Prezidentimiz farmoniga muvofiq “Kelajak 
bunyodkori” medali bilan taqdirlanganim 
esa zimmamga katta masʼuliyat yukladi. 
Men uchun bu mukofot nafaqat qilgan 
ishlarimizga berilgan baho, balki kelgusida 
Oʻzbekistonda robototexnika va muhandislik 
sohalarini rivojlantirish, iqtidorli yoshlarni 
qoʻllab-quvvatlash hamda ularning xalqaro 
maydonda yangi yutuqlarga erishishi uchun 
xizmat qilishga undaydigan katta ragʻbatdir.

Bugungi gʻalabamiz — yangi marralar 
sari qoʻyilgan qadam. Oʻzbek yoshlari ilm-
fan, texnologiya va muhandislik sohalarida 
ham dunyoga tanilishi uchun barcha 
sharoitga egamiz. Buning uchun yoshlarga 
ishonishimiz, imkoniyat yaratishimiz va 
ularni qoʻllab-quvvatlashda davom etishimiz 
kerak.

texnologiya olib kelsa va odamlarga ish oʻrni 
yaratsa, qaysi mamlakat yoki shahardan 
kelganidan qatʼi nazar, umumiy taraqqiyotga 
hissa qoʻshadi. Unga “Kimki Yangi Toshkentni 
yoki “Shirin”ni biz bilan birga qursa, demak, u 
toʻlaqonli oʻzimizniki!” degan soʻzlar tutashadi. 
Bu bilan davlatimiz rahbari “oʻzimizniki” 
tushunchasini qon yoki joy emas, umumiy 
ishdagi ishtirok belgilashini koʻrsatdi.

Bu ishonch aniq kafolatlarga tayanadi. 
Davlatimiz rahbari sarmoyadorlarning mulki 
va biznesi qonun, davlat va shaxsan oʻzining 
qatʼiy himoyasida boʻlishini alohida qayd 
etdi. Tadbirkor va investor uchun bu eʼtirof 
soʻzdagina emas, huquqiy va amaliy himoyada 
ham namoyon boʻlishi kerak degan siyosiy 
mezondir.

Bunday yondashuv ichki tadbirkorlik 
muhitiga ham, xorijiy hamkorlarga ham 
aniq signal beradi. Oʻzbekistonda hamkorlik 
qadrlanadi. Har bir hissa eʼtirof etiladi va halol 
mehnat hurmat topadi.

“OʻZ”ni faqat “oʻzimizniki” degan tor 
maʼnoda talqin qilish notoʻgʻri. Oʻzbekis
tondagi oʻzgarishni oʻzimning oʻzgarishim, 
uning yutugʻini oʻzimning yutugʻim, kelajagini 
oʻzimning kelajagim deb bilish lozim.

Prezidentimiz investor va tadbirkorlarni 
“Oʻz gʻoyang! Oʻz sarmoyang! Oʻz kelajaging! 
Yangi Oʻzbekiston, Yangi Toshkent — 
oʻzimizniki!” degan yangi shior atrofida 
birlashishga chaqirdi va Yangi Toshkentda 
mamlakatimiz uchun muhim koʻplab oʻziga 
xos loyihalar amalga oshirilishiga katta ishonch 
bildirdi. Bu shior “oʻz” tushunchasining 
odamlarni bir-biridan ajratmay, umumiy 
maqsad atrofida birlashtirishini tasdiqlaydi.

Ayni pozitsiya Prezidentimiz avval belgilab 
bergan yoʻl bilan ham uygʻun. 2021-yil 
6-noyabr kuni Oliy Majlis palatalari qoʻshma 
majlisidagi nutqida Prezidentimiz dunyoga 
ochiqlik tamoyilini hayotimiz qoidasiga 
aylantirishga chaqirgan edi:

Biz — dunyoga, dunyo — bizga ochiq 
boʻlishi kerak. Bugungi hayot, bugungi 
taraqqiyotning talabi ham aslida shu. Biz ana 
shu hal qiluvchi tamoyilni albatta hayotimiz 
qoidasiga aylantiramiz.

Bugun barpo etilayotgan Yangi 
Toshkent mazkur gʻoyaning eng katta 
amaliy ifodalaridan biriga aylanmoqda. 
Shuningdek, Prezidentimiz Yangi Toshkent 
bilan birga “Shirin” massivini ham tilga 
olib, bu loyihalarda ishtirok etayotganlarni 
“oʻzimizniki” deb eʼtirof etdi. Bu ikki 
misol “OʻZ” falsafasi poytaxtdagina emas, 
mamlakatning turli hududlarida oʻzgarishga 
qoʻshilishga chaqiriqni koʻrsatadi.

Prezidentimiz ushbu ulkan oʻzgarishlarning 
boshida turib, gʻoyani ilgari surdi, maqsadni 
belgiladi, ishonchni mustahkamladi. Lekin 
har qanday ulugʻ ish avval odamga suyanadi. 
Yoʻlboshchi yoʻl koʻrsatadi, uni bosib oʻtadigan 
esa xalqdir.

“OʻZ” falsafasi islohotlar natijasi uchun 
umumiy masʼuliyat, oʻzaro ishonch va har 
kimning aniq hissasiga asoslangan hamkorlik 
madaniyatini shakllantirishga qaratilgan. 
Uning yuragida bitta fikr bor: inson qadri. 
Inson taraqqiyotning kuzatuvchisi emas, uning 
muallifidir. Qadri eʼtirof etilgan odam yurtiga 
ishonadi. Ishonch esa barqaror rivojlanishning 
asosiy shartidir.

Yangi Oʻzbekiston, Yangi Toshkent — 
oʻzimizniki! Bu shunchaki shior emas, balki 
Vatan taqdiriga daxldorlik, uning buguni va 
kelajagi uchun masʼuliyatni chuqur his etish 
ifodasidir. Zero, Vatan — bizga ajdodlardan 
meros, avlodlarga esa omonat. Uni asrab-
avaylash, obod etish va yanada yuksaltirish har 
birimizning zimmamizdagi yuksak masʼuliyat, 
kelajak avlodlar oldidagi OʻZ muqaddas 
burchimizdir.

Erkin DORIPOV, 
jurnalist

Safina TESHABOYEVA, 
Robototexnika boʻyicha 

Oʻzbekiston terma jamoasi 
menejeri, “Kelajak bunyodkori” 

medali sohibi

Boshlanishi 1-betda

Yangi shahar uchun jami 20 ming 
gektar yer ajratilgan. Birinchi bosqichda 6 
ming gektar maydonda 50 milliard dollarlik 
loyihalar rejalashtirilgan. Bugunga qadar 
Yangi Toshkentga 2 milliard dollardan ortiq 
investitsiya kiritilgan.

Biroq mavjud imkoniyatlardan 
foydalanishda xususiy sektor ishtiroki hali 
yetarli darajada emas. Hozir ming gektardan 
ortiq maydonda asosan davlat mablagʻi 
hisobidan qurilish qilinayotgan boʻlsa, 
tadbirkorlarga ajratilgan yer maydoni 94 
gektarni tashkil etmoqda.

Bu raqamlar oldinda bajarilishi 
lozim boʻlgan vazifani aniq koʻrsatadi: 
Yangi Toshkentda xususiy investitsiya 
ulushini oshirish, davlat yaratayotgan 
infratuzilmani tadbirkorlik tashabbuslari 
bilan toʻldirish kerak. Zero, zamonaviy 
shaharni faqat uylar va yoʻllar emas, balki 
unda faoliyat yuritadigan korxonalar, 
koʻrsatiladigan xizmatlar, ochiladigan 
muassasalar va yaratiladigan ish oʻrinlari 
ham shakllantiradi.

Yangi Toshkentda mehmonxonalar, 
zamonaviy ofislar, savdo va servis 
markazlari, restoranlar, xususiy maktablar, 
bogʻchalar, shifoxonalar, madaniy 
maskanlar hamda texnologik parklar 
tashkil etish uchun keng imkoniyat mavjud. 
Bunday loyihalar shaharning iqtisodiy 
hayotini jonlantirish bilan birga aholi 
bandligini taʼminlash va xizmatlar sifatini 
oshirishga ham xizmat qiladi.

Qolaversa, har qanday sarmoyador 
uchun mablagʻ bilan bir qatorda vaqt, 
huquqiy aniqlik va barqaror qoidalar 
muhim. Yer ajratish, ruxsatnomalar olish va 
loyihalarni kelishish jarayonlari qanchalik 
sodda va tushunarli boʻlsa, investitsiya 
kirishi ehtimoli shunchalik yuqori boʻladi.

Shu bois, muloqotda investorlarga 
amaliy koʻmak berish, ularni turli idoralar 
oʻrtasida sarson qilmaslik va ortiqcha 
byurokratik toʻsiqlarni bartaraf etish 
masalalariga urgʻu berildi. Bu shunchaki 
maʼmuriy tartiblarni oʻzgartirish emas. Gap 
investitsiyaga munosabatni oʻzgartirish, 
tadbirkorni nazorat obyekti sifatida emas, 
iqtisodiy taraqqiyotning faol ishtirokchisi 
sifatida koʻrish haqida bormoqda.

Muloqotda 28 ta lotda hali faol qurilish 
boshlanmagani qayd etildi. Buni faqat 
tadbirkorning mablagʻi yoki tashabbusi 
yetishmasligi bilan izohlab boʻlmaydi. 
Ruxsat olish jarayonlari choʻzilishi, 
ortiqcha talablar va idoralar oʻrtasidagi 
muvofiqlashuv muammolari ham loyihalar 
oʻz vaqtida boshlanishiga salbiy taʼsir 
koʻrsatishi mumkin.

Demak, har bir kechikayotgan loyiha 
sabablarini aniq tahlil qilish, tadbirkor duch 
kelayotgan muammolarni oʻz vaqtida hal 
etish zarur. Chunki qogʻozda turgan loyiha 
iqtisodiyotga hali naf keltirmaydi. U ishga 
tushgandagina yangi ish oʻrinlari, soliq 
tushumlari va aholi uchun zarur xizmatlar 
paydo boʻladi.

Yangi Toshkentda tadbirkorlikni 
ragʻbatlantirish uchun infratuzilma 
toʻlovlarini kamaytirish choralari 
belgilangan. Xususan, savdo, servis va 
biznes markazlari uchun bunday toʻlovlar 
uch barobar, mehmonxona va turizm 
obyektlari uchun besh barobar, madaniy va 
koʻngilochar maskanlar uchun oʻn barobar 
kamaytiriladi. Xususiy bogʻcha, maktab va 
shifoxonalar uchun esa toʻlov miqdori 1 
foiz etib belgilanadi.

Bu yengilliklarning ahamiyati 
shundaki, ular shaharning kundalik hayoti 
uchun zarur xizmatlar rivojiga turtki beradi. 
Yangi hududda aholi soni koʻpaygani sari 
bolalarni maktabgacha taʼlim bilan qamrab 
olish, maktablarda oʻqitish, tibbiy xizmat 
koʻrsatish, savdo va maishiy xizmatlarni 
yoʻlga qoʻyishga ehtiyoj ortadi.

Yil oxiriga qadar Yangi Toshkentda 
20 ming xonadonni foydalanishga 
topshirish rejalashtirilgani bu masalaning 
dolzarbligini yanada oshiradi. Har bir yangi 
xonadon ortida bir oilaning ehtiyojlari, 
farzandlar taʼlimi, tibbiy xizmat, xarid va 
dam olishga talab turibdi. Shuning uchun 
ijtimoiy infratuzilma va xizmat koʻrsatish 
obyektlarini turar joylar bilan birga rivoj
lantirish muhim.

Tadbirkor uchun esa bu — talab shakl
lanayotgan bozorga oʻz vaqtida kirish 

imkoniyati. Biroq bunday imkoniyatdan 
samarali foydalanish uchun loyihalarni 
aholining real ehtiyoji, xizmatlar sifati va 
uzoq muddatli iqtisodiy samaradorlikni 
hisobga olgan holda rejalashtirish lozim.

Quvonarlisi, qiymati 50 million 
dollardan yuqori boʻlgan har bir loyihaga 
alohida masʼul biriktirilib, investorga loyiha 
toʻliq ishga tushgunga qadar hamrohlik 
qilinadi. Bu yondashuv sarmoyadorning 

muammolarini tezkor hal etish, idoralar 
oʻrtasidagi hamkorlikni kuchaytirish va 
loyihalarning belgilangan muddatlarda 
amalga oshishini taʼminlashga qaratilgani 
bilan ahamiyatlidir.

“50 million dollardan yuqori har bir 
loyihaga — bitta investitsiya bitimi” 
tamoyili asosida investorning majburiyatlari 
va tavakkalchiliklari hisobga olinib, 
unga mos imtiyozlar paketi belgilanadi. 
Bunday mexanizm samarasi uning amalda 
qanday ishlashiga bogʻliq. Investor uchun 
belgilangan shartlar aniq, majburiyatlar 
oʻzaro tushunarli va masʼul idoralar faoliyati 
muvofiqlashtirilgan boʻlishi kerak. Ana 
shunda yirik sarmoyalarni jalb qilish bilan 
birga ularning belgilangan maqsadlarga 
yoʻnaltirilishi va loyihalar oʻz vaqtida ishga 
tushishiga erishish mumkin.

Yer ajratishda ochiqlik va raqobatni 
kuchaytirish ham shu maqsadga xizmat 
qiladi. “Swiss challenge” tamoyili asosida 
tadbirkorlar oʻz loyihalarini taklif etadi 
va tashabbuslar ochiq eʼlon qilinadi. Agar 
boshqa ishtirokchi yaxshiroq shartlarni 
taklif qilmasa, yer birinchi tashabbuskorga 
ajratiladi.

Mazkur mexanizm tashabbuskorning 
gʻoyasini amaliy loyihaga aylantirish 
imkonini berish bilan birga boshqa 
tadbirkorlarga ham raqobat asosida ishtirok 
etish sharoitini yaratadi. Eng muhimi, 
yerdan foydalanishda ochiqlikni taʼminlash 
va iqtisodiy jihatdan samarali takliflarni 
ragʻbatlantirish uchun asos paydo boʻladi.

Yangi Toshkentdagi investitsiya 
imkoniyatlari faqat poytaxt tadbirkorlari 
bilan cheklanmaydi. Toshkent shahrining har 
bir tumaniga, mamlakatimizning qolgan 13 
hududiga ham 100 gektardan yer ajratilishi 
koʻzda tutilgan. Dastlabki auksionlarda 
tegishli hudud tadbirkorlariga ustuvorlik 
berilishi mahalliy biznes vakillarining 
yirik investitsiya jarayonlaridagi ishtirokini 
kengaytirishga xizmat qiladi.

Ushbu qarorning iqtisodiy ahamiyati 
shundaki, viloyat va tumanlarda fao­
liyat yuritayotgan tadbirkorlar ham oʻz 

kapitali, tajribasi va biznes gʻoyalari bilan 
Yangi Toshkent rivojiga hissa qoʻshish 
imkoniyatiga ega boʻladi. Natijada poytaxt 
va hududlar oʻrtasidagi iqtisodiy aloqalar 
mustahkamlanishi, yangi hamkorlik 
loyihalari paydo boʻlishi mumkin.

Ayni paytda bunday imkoniyatlardan 
foydalanish tadbirkorlarning tayyorgarligiga 
ham bogʻliq. Puxta biznes reja, bozorni 
toʻgʻri baholash, moliyaviy barqarorlik va 

loyihani belgilangan muddatlarda amalga 
oshirish salohiyati raqobatda muhim oʻrin 
tutadi.

Shu maʼnoda, Yangi Toshkent hududiy 
biznes uchun faqat yangi bozor emas, balki 
oʻz faoliyatini kengaytirish, yangi sheriklar 
topish va zamonaviy loyihalarda ishtirok 
etish maydoni hamdir.

Yangi Toshkentni barpo etishda 
ekologik talablarga alohida eʼtibor 
qaratilmoqda. Bu yerda zamonaviy 
ekologik standartlarga javob beradigan 
binolar qurilishi belgilangan. Qiymati 50 
million dollardan yuqori boʻlgan noturar 
joy loyihalari uchun “yashil” sertifikat olish 
xarajatlari davlat tomonidan qoplanadi.

Bu chora ekologik talablarga 
mos qurilishni ragʻbatlantirish bilan 
birga energiya va resurslardan oqilona 
foydalanish, zamonaviy texnologiyalarni 
joriy etish hamda shaharning uzoq muddatli 
barqarorligini taʼminlash uchun muhimdir. 
Zero, zamonaviy shaharsozlik faqat 
binolarning tashqi koʻrinishi yoki qurilish 
tezligi bilan oʻlchanmaydi. Binoning 
energiya samaradorligi, atrof-muhitga 
taʼsiri, yashash va ishlash uchun qulayligi 
ham uning haqiqiy qiymatini belgilaydi. 
Shuning uchun “yashil” texnologiyalarga 
yoʻnaltirilgan sarmoyani kelajak avlodlar 
manfaatiga xizmat qiladigan investitsiya 
sifatida baholash mumkin.

Prezidentimizning 
investorlar bilan muloqotda 
ilgari surgan “Kapitalning, 
ilgʻor gʻoyaning va halol 
mehnatning millati yoʻq!” 
degan fikri ham keng 
iqtisodiy hamkorlikning 
mohiyatini ifodalaydi. 
Mamlakatimizga sarmoya 
kiritayotgan, zamonaviy 
texnologiyalar olib 
kelayotgan va yangi ish 
oʻrinlari yaratayotgan 
tadbirkorlar uchun ochiq 
va ishonchli muhit yaratish 
taraqqiyotning muhim 
shartlaridan biridir.

Yirik megaloyihaning iqtisodiy 
salohiyati yer maydonlari, qurilish haj
mi yoki investitsiya rejalari bilangina 
emas, balki ularning amaldagi natijalari 
bilan namoyon boʻladi. Loyihalar oʻz 
vaqtida ishga tushishi, tadbirkorlar uchun 
belgilangan sharoitlar amalda ishlashi, aholi 
zarur xizmatlardan foydalanishi va yangi 
ish oʻrinlari yaratilishi kerak.

Buning uchun davlat tomonidan 
barpo etilayotgan infratuzilma xususiy 
investitsiyalar bilan uygʻunlashishi, idoralar 
tadbirkorlarga amaliy koʻmak koʻrsatishi, 
yer ajratish va loyihalarni kelishish 
jarayonlari esa ochiq va tushunarli boʻlishi 
muhim.

Yangi Toshkent oldida turgan asosiy 
vazifa zamonaviy binolar qad rostlagan 
hududni toʻlaqonli iqtisodiy markazga 
aylantirishdir. Bu vazifa davlat va 
xususiy sektorning samarali hamkorligi, 
tadbirkorlar tashabbusi va investitsiya 
oqilona yoʻnaltirilishi orqali amalga oshadi. 
Ana shunda yangi shahar mamlakatimiz 
iqtisodiyotiga qoʻshimcha qiymat 
yaratadigan, aholi uchun qulaylik va 
tadbirkorlar uchun istiqbolli imkoniyatlar 
taqdim etadigan markazga aylanadi.

Aktam HAITOV, 
Oliy Majlis Qonunchilik palatasi 

fraksiya rahbari

INVESTITSIYA VA TADBIRKORLIK UCHUN 
istiqbolli MAYDONVATAN TAQDIRIGA 

DAXLDORLIK MAS’ULIYATI

ROBOTOTEXNIKA – KELAJAK MUHANDISLIGI
Oʻzbekistonlik yoshlarning futbol musobaqalari, shaxmat va fan 
olimpiadalarida gʻolib boʻlib, Vatanimiz bayrogʻini xalqaro maydonlarda 
baland koʻtarayotganini koʻrib, doim faxr va iftixor tuygʻusini his 
qilardim. Shunda oʻzimga savol berardim: nega oʻzbek yoshlari zamonaviy 
texnologiyalar va robototexnika sohasida ham dunyoning eng kuchlilari 
qatorida boʻlmasligi kerak?

Nuqtayi nazar

Yuksalish pallasi

YANGI O‘ZBEKISTON



2026-yil 15-oktabr, 213-son

Mahalla obod boʻlsa, 
inson rozi. Inson 
rozi boʻlsa, jamiyat 

barqaror. Jamiyat barqaror 
boʻlsa, davlat farovon. 
Davlat farovon boʻlsa, uni 
aholi asraydi, himoya qiladi, 
qadrlaydi, parvarishlaydi. 
Shu maʼnoda, bugungi 
“mahalla — taraqqiyot 
buyurtmachisi” gʻoyasi 
yalpi ravishda anglansa, 
ertangi “mahalla — yangi 
Oʻzbekiston taraqqiyotining 
eng muhim tayanch nuqtasi” 
tamoyiliga aylanishi mumkin.

DAVR
NAFASI 3Oltinchi milliy dastur — 

mahallani jamiyat taraqqiyotining asosiy 
buyurtmachisiga aylantirish.

aylandi. Shu davrda “mahalla — jamiyatning 
oynasi” degan qarashdan “mahalla — bosh 
mezon” tamoyiliga oʻtila boshladi.

2020-yilda Prezidentimiz Oliy Majlisga 
Murojaatnomasida mahalladagi holatni 
davlat organlari faoliyatini baholashning 
muhim mezoni sifatida belgilash zarurligini 
taʼkidladi. Unda “Bundan buyon mahalladagi 
ishlarning ahvoli vazirlik, idoralar va 
hokimliklar ishini baholashda bosh mezon 
boʻladi”, degan yondashuv ilgari surildi. 
Shuningdek, tuman byudjeti qoʻshimcha 
manbalarining bir qismini mahalladagi 
muammolarni hal etishga yoʻnaltirish 
boʻyicha yangi mexanizmlar belgilandi.

Bu yerda juda muhim bir siyosiy 
mantiq paydo boʻldi: davlat idorasi “qancha 
ish qildim?” deb emas, mahalla “qanday 
oʻzgardi?” deb baholanishi kerak. Bu amalda 
natijaga yoʻnaltirilgan boshqaruvning eng 
muhim belgilaridan biri edi.

Mahalla haqiqiy buyurtmachiga aylanishi 
uchun uning oʻz moliyaviy imkoniyati 
ham boʻlishi kerak. Shu maqsadda keyingi 
bosqichda “Mahalla byudjeti” tizimi shakl
lantirildi. Bu bilan mahallaga mablagʻ 
emas, masʼuliyat ham berildi. 2023-yildan 
barcha tuman va shaharlarda “Mahalla 
budjeti” tizimini amaliyotga joriy etish 
belgilandi. Mahallaning ijtimoiy-iqtisodiy 
muammolarini hal etish uchun muayyan 
soliq tushumlarining bir qismi yoʻnaltirila 
boshlandi. Bu juda muhim oʻzgarish edi. 
Chunki avvallari mahalla muammoni aytgan, 
davlat idorasi esa mablagʻ ajratgan. Yangi 
tizimda esa mahalla muammoni aniqlaydi, 
ustuvorlikni belgilaydi, mablagʻdan 
foydalanish mexanizmiga ega boʻladi, natija 
uchun masʼuliyat ham ortadi.

2026-yilgi oʻzgarishlar bilan ushbu 
moliyaviy baza yanada kengaytirilmoqda. 
Xususan, 2027-yil 1-yanvardan jismoniy 
shaxslardan undiriladigan mol-mulk va 
yer soligʻi tushumlarining mahallaga 
yoʻnaltiriladigan ulushi 15 foiz etib 
belgilangan. 2026-yil 1-iyuldan esa mahalla 
hududidagi sanitariya va noqonuniy qurilish 
boʻyicha jarimalarning 10 foizi kabi yangi 
manbalar ham nazarda tutilgan. Demak, 
mahalla asta-sekin “mablagʻ kutib oʻtiradigan 
hudud”dan “mablagʻni shakllantirish va 
yoʻnaltirishda ishtirok etadigan hudud”ga 
aylanmoqda.

Mahallaning buyurtmachi sifatidagi 
roli shakllanishida “Tashabbusli budjet” 
mexanizmining ahamiyatini ham taʼkidlash 
lozim. Mazkur tizim orqali fuqarolar 
oʻz hududida qaysi loyihalarni amalga 
oshirish zarurligini belgilash jarayonida 
ishtirok etish imkoniyatiga ega boʻldilar. 
“Tashabbusli budjet” orqali xalq ovozi 
mablagʻ taqsimotiga kirib keldi. Bu 
jarayonning yana bir muhim bosqichi 
“Tashabbusli budjet” va “Ochiq budjet” 
mexanizmlari rivojlanishi boʻldi.

Bir mahalla uchun ichki yoʻl muhim. 
Boshqasi uchun bolalar maydonchasi. 

Yana biri uchun elektr yoki gaz. 
Ayrimlari uchun ichimlik suv yoki 
obodonlashtirish. Demak, taraqqiyotning 
yagona qolipi emas, mahallaning real 
ehtiyoji ustuvorlik kasb eta boshladi.

2023-yildan esa “mahalla yettiligi” 
orqali muammoni bir joyda hal qilishga 
qadam qoʻyildi. Prezidentimizning 
2023-yil 21-dekabrda qabul qilingan 
farmoni mahalla institutining jamiyat 
va aholi muammolarini hal etishdagi 
birinchi boʻgʻin sifatidagi rolini 
yanada kuchaytirishga qaratildi. Shu 
hujjat asosida mahalla raisi, hokim 
yordamchisi, yoshlar yetakchisi, 
xotin-qizlar faoli, profilaktika 
inspektori, ijtimoiy xodim va soliq 
inspektoridan iborat “mahalla yettiligi” 
shakllantirildi.

Aslida, bu tizimning mohiyati 
oddiy: aholi muammosini bir 
idoradan ikkinchisiga yuborish emas, 
mahallaning oʻzida turli sohalar 
vakillarini birlashtirib, kompleks hal 
qilish. Kambagʻallik, ishsizlik, ijtimoiy 
himoya, yoshlar masalasi, xotin-qizlar 
muammosi, huquqbuzarlik profilaktikasi 
va soliq masalalari bir-biridan uzilgan 
holda emas, bir hudud — bir oila — bir 
inson taqdiri nuqtai nazaridan koʻrila 
boshladi. Bu esa mahallaning ijtimoiy 
manzildan boshqaruvning real markaziga 
aylanish jarayonini tezlashtirdi.

2024-yil mahallalar obodligini 
taʼminlash boʻyicha yangi yondashuvlar 
ishlab chiqildi. Prezidentimizga 
qilingan taqdimotda 10 mingga yaqin 
mahalla borligi, ularning katta qismida 
obodonlashtirish ishlari bajarilayotgani 
qayd etilar ekan, “Mahalla servis 
kompaniyasi” tizimini tashkil etish taklif 
qilindi. Ushbu kompaniyalar mahalla 
fuqarolar yigʻini kengashi qarori asosida 
tanlanib, obodonlashtirish ishlarini 
mahallaning buyurtmasi va nazorati 
asosida amalga oshirishi belgilandi. Shu 
bilan “buyurtmachi mahalla” gʻoyasi 
infratuzilma va obodonlashtirishning 
amaliy mexanizmiga ham kirib bordi. 
Bu yerda yangi falsafa namoyon boʻldi: 
mahalla uchun ishlash emas, mahalla bilan 
birga ishlash.

Kuzatish va tatbiq etishning kompleks 
rivojlanib borishi 2026-yildagi maqsadlarda 
mahallani “taraqqiyot buyurtmachisi”ga 
aylantirish gʻoyasini yuzaga chiqardi. Shu 
asosda joriy yilga kelib, mahalla islohotlari 
yana bir yangi bosqichga chiqmoqda.

Prezidentimizning 2026-yil 24-iyun
da qabul qilingan farmoni mahalla 
boshqaruvini samarali tashkil etishga 
qaratilgan qoʻshimcha choralarni 
belgiladi. Hujjatda “mahalla yettiligi” 

tarkibi va boshqaruv mexanizmlari 
takomillashtirildi, “Mahalla budjeti”ning 
moliyaviy bazasi kengaytirildi. Shu yil 
5-fevralda qabul qilingan qarorda esa 
mahallalarda tadbirkorlikni rivojlantirish, 
har bir mahallada kichik ishlab chiqarish, 
xizmat koʻrsatish va qishloq xoʻjaligi 
yoʻnalishlarida oʻrtacha 10 tadan, jami 
90 mingta mikroloyihani amalga oshirish 
vazifasi qoʻyildi. Shuningdek, “mahalla 
yettiligi” faoliyatiga oid axborot bazalarini 
integratsiya qilish nazarda tutildi.

Demak, mahalla endi faqat ijtimoiy 
muammolarni hal qilish joyi emas. U 
tadbirkorlik hududi, bandlik hududi, 
investitsiya hududi, infratuzilma hududi, 
ijtimoiy himoya hududi, jamoatchilik 
nazorati hududi va eng muhimi, taraqqiyotni 
rejalashtirish hududi. Yangi bosqich — 
“davlat dasturi”dan “mahalla buyurtmasi”ga 
gʻoyasi ostida aslida mana shu maqsadlar 
yotadi.

2026-yil 28-avgustda mustaqillikning 35 
yilligiga bagʻishlangan tantanali marosimda 
Prezidentimiz tomonidan ilgari surilgan 
“mahallani jamiyat taraqqiyotining asosiy 
buyurtmachisiga aylantirish” gʻoyasi mana 
shunday koʻp yillik yoʻlni bosib oʻtgan 
islohotlarning mantiqiy natijasidir. Endilikda 
yondashuvning mohiyati yanada aniq: 
tuman budjeti va investitsiya dasturi mahalla 
ehtiyojidan kelib chiqishi, infratuzilma 
loyihasi mahalla buyurtmasi asosida 
shakllanishi kerak.

Ularning tartibga solinishi aholini 
ish va rivojlanish imkoniyatlari bilan 
taʼminlashi lozim. Bu imkoniyatlar esa, oʻz 
navbatida, farovon yashashga asos boʻlishi 
zarur. Bu davlat boshqaruvini “yuqoridan 
pastga” rejalashtirishni “pastdan yuqoriga” 
shakllantirish elementlari bilan boyitish 
demakdir. Yaʼni mahalla → tuman → 
viloyat → respublika zanjirida ehtiyoj va 
tashabbus yuqoriga koʻtariladi.

Bu oʻzgarish endi oddiy boshqaruv 
islohoti emas. Mahallaning asosiy 
buyurtmachiga aylanishi faqat budjet 
yoki yoʻl masalasi emas. Bu, avvalo, 
davlat idorasi va fuqaro oʻrtasidagi 
munosabat madaniyatining oʻzgarishi, 
yaqinlashuvidir. Agar avval fuqaro “davlat 
men uchun nima qiladi?”, deb kutgan 
boʻlsa, yangi modelda “mening mahallam 
uchun nima kerak va buni qanday amalga 
oshirish mumkin?”, degan savol ham 
oʻrtaga chiqadi. Shu maʼnoda, mahalla 
fuqaroning davlat boshqaruvidagi eng 
yaqin nuqtasiga aylanadi.

Bu yerda davlat va jamiyat 
yaxlitligining eng oddiy, ammo eng 
taʼsirchan koʻrinishi paydo boʻladi: 
odamning ovozi mahalla rejasiga — 
mahalla rejasi tuman dasturiga — tuman 
dasturi hududiy investitsiya rejasiga 

— natija esa odamning kundalik hayotiga 
aylanishi kerak.

Bir savol paydo boʻladi. Mahalla 
buyurtma bersa, natijani kim nazorat qiladi?

Yangi modelning muvaffaqiyati muhim 
bir shartga bogʻliq: buyurtma berish bilan 
birga jamoatchilik nazorati ham kuchayishi 
kerak. Chunki mahalla buyurtmachi boʻlsa, u 
quyidagi savollarga javob bera olishi lozim: 
nima uchun aynan shu loyiha tanlandi? U 
qanchaga tushadi? Qachon amalga oshiriladi? 
Kim bajaradi? Natija qanday boʻladi? Aholi 
rozimi? Mablagʻ samarali sarflandimi?

Shundagina “mahalla buyurtmasi” oddiy 
qogʻozdagi topshiriq emas, jamoatchilik 
asosida shakllanadigan boshqaruv 
mexanizmiga aylanadi. Ana shu tarzda gʻoya 
istiqbolda “aqlli mahalla”dan “taraqqiyot 
laboratoriyasi”ga aylanishni koʻzda tutadi.

Mazkur gʻoyani amalga tatbiq etishning 
kelgusi bosqichlarida mahalla institutini 
yanada rivojlantirish uchun bir necha 
yoʻnalish alohida ahamiyat kasb etadi.

Birinchidan, har bir mahallaning 
“taraqqiyot qaydnomasi” boʻlishi kerak. 
Unda aholi soni, daromadlar, ishsizlik, 
kambagʻallik, infratuzilma, taʼlim, tibbiyot, 
tadbirkorlik, ekologik holat va boshqa 
koʻrsatkichlar real vaqtga yaqin shaklda aks 
etishi maqsadga muvofiq.

Ikkinchidan, “mahalla buyurtmasi” 
raqamlashtirilishi kerak. Fuqaro 
mahallasidagi muammoni elektron shaklda 

kiritadi. Mahalla uni ustuvorlik darajasi 
boʻyicha saralaydi. Tuman budjeti va 
investitsiya dasturida ushbu buyurtmaning 
taqdiri ochiq koʻrinadi.

Uchinchidan, natija uchun shaxsiy 
va jamoaviy masʼuliyat kuchaytirilishi 
kerak. Mahalla buyurtma bersa, mahalla 
rahbariyati va masʼullar natija haqida hisob 
berishi lozim.

Toʻrtinchidan, mahalla tadbirkorlik va 
investitsiyaning eng quyi, ammo eng muhim 
nuqtasiga aylanishi mumkin. Chunki investor 
uchun ham eng muhim savollardan biri bu 
hududda nimaga talab borligi. Buni esa eng 
yaxshi biladigan joy mahalladir.

Beshinchidan, “mahalla — inson kapitali 
markazi” tamoyilini kuchaytirish zarur. Har 
bir mahallada kimning qanday kasbi bor, 
kim tadbirkor, kim ishsiz, kimda qanday 
salohiyat bor — bu maʼlumotlar iqtisodiy 
rejalashtirishning muhim resursiga aylanishi 
mumkin.

Aslida, eng katta oʻzgarish tafakkurda 
sodir boʻladi. Mahalla islohotlari natijasini 
faqat qurilgan yoʻllar, taʼmirlangan binolar 
yoki ajratilgan mablagʻ bilan oʻlchab 
boʻlmaydi. Eng katta natija — mahallaning 
davlat va jamiyat hayotidagi roli haqidagi 
tasavvurning oʻzgarayotganida.

2017-yilda asosiy vazifa mahalla 
institutini mustahkamlash edi. Keyingi 
bosqichda uning vakolatlarini kengaytirish, 
“Obod mahalla” orqali hududni yaxshilash, 
“mahalla byudjeti” orqali moliyaviy 
imkoniyat berish, “mahalla yettiligi” orqali 
turli sohalarni birlashtirish, “Tashabbusli 
budjet” vositasida aholi ovozini mablagʻ 
taqsimotiga olib kirish ishlari bajarildi. 
2026-yilda esa yangi vazifa qoʻyilmoqda 
— mahallani jamiyat taraqqiyotining asosiy 
buyurtmachisiga aylantirish.

Mazkur zanjirning mantiqiy davomi 
budir: mahalla muammoni aniqlaydi, 
ehtiyojni belgilaydi, tashabbus va buyurtma 
beradi hamda natijani baholaydi. Shunda 
davlat dasturlari qogʻozda emas, mahalla 
hayotida namoyon boʻladi.

Xulosa qilib aytganda, Oʻzbekistonda 
2017-yildan keyin mahalla institutiga 
munosabat asta-sekin “ijtimoiy yordamning 
quyi boʻgʻini”dan jamiyat taraqqiyotini 
tashkil etishning muhim institutiga qarab 
oʻzgarib bormoqda. Bu yoʻl hali tugagani 
yoʻq. Aksincha, Prezidentimizning 2026-
yil 28-avgustdagi nutqida ilgari surilgan 
yangi maqsad uning yanada yuqori 
bosqichini belgilab beradi. Gʻoya mahalla 
davlat dasturlarining ijrochisi emas, ularni 
shakllantirishdagi asosiy buyurtmachi 
boʻlishi kerak. Bu gʻoyaning haqiqiy qiymati 
shundaki, u davlat taraqqiyotining markaziga 
yana bir bor insonni qoʻyadi. Chunki mamlakat 
taraqqiyotining eng aniq koʻrsatkichi yalpi 
ichki mahsulotning raqami yoki qurilgan 
binolar sonigina emas. Insonning uyidan 
chiqib, oʻz koʻchasiga qaraganda nimani 
koʻrayotgani, farzandi qanday maktabda 
oʻqiyotgani, oilasida daromad manbai bor-
yoʻqligi, koʻchasida suv, elektr, gaz, yoʻl va 
internet qay darajada ekani, yoshlarning ishi 
bor-yoʻqligi, keksasining oʻzini qadrlangan 
his qilishi taraqqiyotning eng haqiqiy 
oʻlchovidir.

Shuning uchun mahalla haqiqatan 
jamiyat taraqqiyotining asosiy 
buyurtmachisiga aylansa, bu faqat mahalla 
tizimidagi oʻzgarish boʻlmaydi. Bu davlat 
boshqaruvi falsafasi oʻzgarishi, yaʼni 
taraqqiyotning manzili endi umumiy 
statistika emas, aniq mahalla, aniq koʻcha 
va aniq inson boʻladi.

Mahalla obod boʻlsa, inson rozi. Inson 
rozi boʻlsa, jamiyat barqaror. Jamiyat barqaror 
boʻlsa, davlat farovon. Davlat farovon boʻlsa, 
uni aholi asraydi, himoya qiladi, qadrlaydi, 
parvarishlaydi. Shu maʼnoda, bugungi 
“mahalla — taraqqiyot buyurtmachisi” 
gʻoyasi yalpi ravishda anglansa, 
ertangi “mahalla — yangi Oʻzbekiston 
taraqqiyotining eng muhim tayanch nuqtasi” 
tamoyiliga aylanishi mumkin.

Oltinchi milliy dastur sharhi

TARAQQIYOTNING BUYURTMACHISI

Boshlanishi 1-betda

Fazliddin RAVSHANOV, 

professor

Aslida, 2017-yil mahalla islohotlarining 
yangi bosqichi boshlangandi. 2017-yil 
3-fevralda Prezidentimizning “Mahalla 
institutini yanada takomillashtirish chora-
tadbirlari toʻgʻrisida”gi farmoni qabul qilindi. 
Unda mahallaning jamiyatdagi oʻrni va 
rolini kuchaytirish, uni aholiga eng yaqin va 
xalqchil tuzilmaga aylantirish, fuqarolarning 
oʻzini oʻzi boshqarish organlarining davlat 
va fuqarolik jamiyati institutlari bilan 
hamkorligini kuchaytirish ustuvor vazifalar 
sifatida belgilandi.

Bu hujjatning ahamiyati shunda ediki, 
mahalla faqat milliy ijtimoiy institut emas, 
balki davlat va jamiyat oʻrtasidagi amaliy 
muloqot maydoni sifatida koʻrila boshlandi. 
Odamlar ongida mana shunday anʼanani 
shakllantirishga eʼtibor qaratildi.

2017-yildayoq mahallaning vazifalari 
kengaytirildi: aholi bandligi, yoshlar tarbiyasi, 
ehtiyojmand qatlamlarni qoʻllab-quvvatlash, 
jamoat tartibi va huquqbuzarliklarning oldini 
olish kabi yoʻnalishlarda uning ishtiroki 
kuchaytirildi. Shu tariqa yangi yondashuv 
shakllandi: muammo — avvalo mahallada 
aniqlanadi; yechim — odamlar bilan birga 
izlanadi; natija — mahallada koʻrinadi.

Mahalla haqida gapirganda uning faqat 
boshqaruvdagi roli emas, odamlarning 
kundalik hayotidagi oʻzgarishlar ham muhim. 
2018-yildan “Obod qishloq”, keyinchalik 
“Obod mahalla” dasturlari orqali yoʻllar, 
ichimlik suv, elektr tarmoqlari, gaz, transport, 
uy-joy va ijtimoiy infratuzilmani yaxshilashga 
kompleks yondashuv shakllandi.

Jumladan, 2018-yilgi “Obod qishloq” 
dasturida 174 tumandagi 368 dan ortiq 
mahalla hududi kompleks yangilandi. Das
tur asosida uy-joylarni taʼmirlash, 1535 
kilometrdan ziyod ichimlik suv tarmoqlarini 
yaxshilash, 2083 kilometrdan koʻp yoʻllarni 
qurish, rekonstruksiya qilish va taʼmirlash 
kabi vazifalar amalga oshirildi.

2022-2026-yillarga moʻljallangan 
“Obod qishloq” va “Obod mahalla” das
turlari esa bu ishlarni tizimli davom ettirdi. 
Rasmiy maʼlumotlarga koʻra, dasturlarning 
avvalgi uch yilida 1500 dan ortiq qishloq 
va mahallada yoʻl-transport infratuzilmasi, 
muhandislik-kommunikatsiya tarmoqlari va 
ijtimoiy soha obyektlarida qurilish hamda 
obodonlashtirish ishlari bajarilgan.

Eng muhimi, keyingi yondashuvda ehtiyoj 
va muammoga qarab manzilli ishlashga 
oʻtishga kirishildi. Yaʼni mahalla ishi raqamda 
emas, inson hayotida baholanadigan mezonga 

Bugunning gapi

Qaysi hududda talab qancha boʻladi, unga qanday generatsiya kerak, 
elektrni qaysi tarmoq orqali yetkazish mumkin — bu savollar bir-biridan 

alohida emas, yagona reja doirasida hal etilishi kerak.

Eng ulugʻ, eng aziz bayramimiz arafasida 4 milliard 
dollarlik 79 ta yirik obyekt ishga tushirildi. Joriy yil 
boshida 5,5 million aholi bandligini taʼminlash boʻyicha 
katta marra olgan edik. Islohotlarimizga ishonib, shu 
yilning oʻzida chetda ishlayotgan 700 ming yurtdoshimiz 
oilasi bagʻriga qaytdi.

Mamlakatimiz yetakchisi taraqqiyotning eng 
muhim natijasini iqtisodiy koʻrsatkichlar yoki bunyod 
etilgan inshootlar emas, avvalo, inson hayotidagi 
oʻzgarish bilan bogʻladi. Zero, yangi Oʻzbekistonning 
eng katta natijasi oʻzgargan inson, kuchiga ishongan 
fuqaro, ertangi kunga daxldorligini his qilayotgan 
jamiyatdir.

Bu fikr soʻnggi yillardagi islohotlarning mohiyatini 
bir jumla bilan ifodalaydi. Har qanday davlat dasturi, 
yangi qonun yoki institutning haqiqiy qiymati uning 
oddiy inson taqdirida aks etishi bilan oʻlchanadi.

2023-yilda umumxalq referendumi asosida qabul 
qilingan yangi tahrirdagi Konstitutsiyada Oʻzbekiston 
ijtimoiy davlat sifatida belgilandi. Insonning hayoti, 
erkinligi, shaʼni va qadr-qimmati oliy qadriyat 
ekani, huquq va erkinliklari bevosita amal qilishi, 
qonunchilikdagi ziddiyat va noaniqliklar inson 
foydasiga talqin etilishi prinsipi mustahkamlandi.

“Davlat — inson uchun” xalqchil gʻoyasi izchillik 
bilan qaror topib bormoqda. Bu gʻoya oʻz mohiyatiga 
koʻra, milliy taraqqiyotimizda inqilobiy oʻzgarish 
yasab, yangi Oʻzbekistonning gʻoyaviy taʼlimotiga 
aylanmoqda.

Oʻzbekistonning ovozi mintaqaviy va xalqaro 
maydonda tobora baland yangramoqda. Yurtimiz 
jahondagi koʻplab nufuzli sammitlar, xalqaro forumlar 
oʻtadigan siyosiy markazlardan biriga aylandi. Bu 
anjumanlar Oʻzbekistonning dunyo ahlini tinchlik 
va hamkorlikka chorlaydigan ezgu daʼvati sifatida 
namoyon boʻlmoqda.

Fikrimiz quruq boʻlmasligi uchun bir maʼlumotni 
keltirib oʻtsam. Shu kunlarda AQSHning nufuzli 

“U.S. News and World Report” nashri 2026-yilgi 
dunyoning eng qudratli davlatlari reytingini eʼlon qildi. 
Oʻzbekiston yakuniy roʻyxatga kiritilgan 100 ta davlat 
orasida 71-oʻrinni egalladi.

Ushbu reytingda mamlakatlarning siyosiy 
va iqtisodiy taʼsiri, xalqaro maydondagi nufuzi, 
ittifoqchilik aloqalari hamda harbiy salohiyati kabi 
omillar hisobga olingan.

Yana bir muhim jihat. Soʻnggi yillarda yon 
qoʻshnilarimiz — Markaziy Osiyo davlatlari 
bilan doʻstlik va yaxshi qoʻshnichilik aloqalari 
mustahkamlandi. Bu taʼlim, sanoat, transport, 
energetika, raqamli texnologiyalar, chegara va boshqa 
tarmoqlarda oʻz natijasini bermoqda. Eng asosiy natija 
esa, shubhasiz, ming yillik qoʻni-qoʻshnichilik, ogʻa-
inilik, quda-andachilik, doʻstlik-birodarlik kabi insoniy 
rishtalar bilan mustahkam bogʻlangan xalqlarimiz 
oʻrtasidagi oʻzaro bordi-keldilar tiklangani boʻldi. 
Endigi vazifa bu oʻzgarishlarni yanada mustahkamlash 
va hamkorligimizning kelgusi barqarorligini 
taʼminlashdan iborat.

Markaziy Osiyo davlatlari katta demografik 
salohiyatga ega. Aholi soni oshmoqda, yoshlar 
koʻpaymoqda va mintaqa iqtisodiyoti keyingi oʻn yil
liklarda qanday boʻlishi koʻp jihatdan aynan ularning 
taʼlimi va kasbiy tayyorgarligi sifatiga bogʻliq boʻladi.

Prezidentimiz Markaziy Osiyo va Ozarbayjon 
davlat rahbarlarining shu yil 8-oktabr kuni Turk
manistondagi “Avaza” milliy sayyohlik markazida 
boʻlib oʻtgan sakkizinchi Maslahat uchrashuvida “Biz 
kelgusi avlodlarga qanday mintaqa qoldirishimiz 
uchun javobgarmiz. U tinch, xavfsiz, iqtisodiy jihatdan 
kuchli boʻlishi va odamlarga munosib yashash, mehnat 
qilish, oʻqish hamda farzandlarni voyaga yetkazish 
imkoniyatlarini berishi kerak”, dedi.

Milliy huquqiy gʻoya va huquqiy ong hamda 
anʼanalar, urf-odatlar turmush tarzi asosida 
shakllanadi. Odamlar umumqadriyatlar darajasiga 
koʻtarilgan milliy manfaat atrofida ongli ravishda 
hamda aql-idrok gʻoyasi asosida jipslashadi. 
Natijada ushbu intilishlar majmui milliy gʻoya orqali 
million-million kishilarni oʻz ortidan ergashtiradi. 
Prezidentimiz qayd etganidek, “Zamon shiddat bilan 
rivojlanib borayotgan hozirgi davrda kim yutadi? 
Yangi fikr, yangi gʻoya, raqamli innovatsiyaga 
tayangan davlat yutadi”.

Oʻzligini anglagan xalq mustaqillikka, taqdiriga, 
farzandlari kelajagiga istiqbol-iqbol koʻzi bilan qaraydi. 
Jahonda oʻziga xos oʻringa ega yangi Oʻzbekiston 
shunday milliy demokratik yoʻldan bormoqda. Shuning 
uchun hozirgi globallashuv davrida erishilayotgan 
yutuqlardan orqada qolmaslik, yangi texnologiyalarni 
egallab, uni ishlab chiqarishga jalb qilish uchun 
izlanish, yangi-yangi ixtirolar kashf etishga qodir 
boʻlish “Oʻzbekiston — 2030” strategiyasining asosini 
tashkil etadi.

Prezidentimiz oʻz nutqida “Katta siyosiy iroda 
koʻrsatib, Oʻzbekistonni dunyoga keng ochdik. Xususan, 
chegara muammolari hal qilindi, qoʻshnilarimiz bilan 
doʻstlik va hamkorlik mustahkamlandi.

Eng asosiysi, fuqarolarimiz yuragidagi qoʻrquv va 
hadik oʻrnini ishonch va xotirjamlik egalladi. Har bir 
inson erkin va farovon yashaydigan jamiyat barpo etish 
uchun keyingi oʻn yilda tinimsiz izlandik, qattiq mehnat 
qildik”, dedi.

Taʼkidlash joiz, mamlakatimizda tadbirkorlik 
rivojiga katta eʼtibor qaratilib, aholini ushbu faoliyatga 

keng jalb etish maqsadida koʻplab imtiyozlar taqdim 
etildi. Pirovardida kichik biznes va xususiy tadbirkorlik 
iqtisodiyotni harakatga keltiruvchi hamda oldinga 
boshlovchi katta kuchga aylandi.

Eng ulugʻ, eng aziz bayramimiz arafasida 4 
milliard dollarlik 79 ta yirik obyekt ishga tushirildi. 
Joriy yil boshida 5,5 million aholi bandligini 
taʼminlash boʻyicha katta marra olgan edik. 
Islohotlarimizga ishonib, shu yilning oʻzida chetda 
ishlayotgan 700 ming yurtdoshimiz oilasi bagʻriga 
qaytdi.

Bugun dunyo siyosiy maydonida keskin oʻzgarish
lar, ikki xil standartlar avj olgan. Shunday pallada yangi 
Oʻzbekiston davlati — tinchlik elchisi, deya eʼtirof 
etilayotgani bejiz emas. Chunki mamlakatimiz ichki 
siyosatidagi tub oʻzgarishlarni ayni formatda tashqi 
siyosatda ham keng targʻib etmoqda. Birgina misol, 
soʻnggi yillarda Oʻzbekiston tashabbusi bilan BMTning 
xalqaro miqyosdagi oʻndan ortiq rezolyutsiyasi qabul 
qilindi.

Mamlakatda Konstitutsiya va qonunlarga amal 
qilingan vaqtda davlat va jamiyat yashaydi. Bu 
hayotiy haqiqat. Yangi Oʻzbekiston Konstitutsiyasi 
ulugʻ ajdodlardan meros umuminsoniy gʻoyalar, ezgu 
fikrlar bilan boyitilgan. Bunday qonun ortga qaytmas 
tus olgan islohotlarga quvvat beradi. Jamiyatni bir 
butun xalq, yagona davlat, Vatan qilib shakllantiradi. 
Yangi Oʻzbekistonni barpo etishni tezlashtiradi. 
Bir soʻz bilan aytganda, yangi Oʻzbekiston 
davlatchiligi va suverenitetini mustahkamlash milliy 
taraqqiyotimizning oʻta muhim sharti, kafolatlangan 
garovidir.

Karim NORMATOV,
tarix fanlari doktori, professor

MILLIY DAVLATCHILIK VA 
SUVERENITETNING 

ASOSIY SHARTI
Prezidentimiz davlat mustaqilligining oʻttiz besh yilligiga bagʻishlangan tantanali 
marosimdagi nutqida kelgusi oʻn yillikni milliy yuksalish davri sifatida belgiladi va inson 
qadrini yuksaltirishga qaratilgan yettita milliy dasturni eʼlon qildi.

Shu bois, bugun mamlakatlar faqat koʻproq 
energiya ishlab chiqarish bilan cheklanmay, uni 
zarur paytda saqlash, uzoq masofalarga yetkazish 
va isteʼmolchiga barqaror uzatish imkoniyatlarini 
ham kengaytirmoqda. Zero, zamonaviy iqtisodiyotda 
elektr taʼminotidagi uzilish oddiy chiroqning 
oʻchishi bilan tugamaydi. U zavodda ishlab chiqarish 
toʻxtashi, xizmatlar kechikishi, raqamli tizimlar ishi 
izdan chiqishiga olib kelishi mumkin. Shu maʼnoda, 
energetik barqarorlik iqtisodiyotning muhim 
tayanchiga aylanmoqda.

Bu oʻzgarishlar Oʻzbekiston hayotida ham kun 
sayin yaqqol sezilmoqda. Bugun koʻcha-koʻyda 
elektromobillar soni ortib, ular uchun quvvatlash 
shoxobchalari koʻpaymoqda. Yangi binolar, 
turar joy majmualari, sanoat korxonalari va 
zamonaviy infratuzilmalar yurtimiz koʻrkiga koʻrk 
qoʻshyapti. Kecha boʻsh turgan maydonda bugun 
yangi bino qad rostlaydi, uning ortidan odamlar, 
xizmatlar va ishlab chiqarish keladi. Bularning 
barchasi energiyaga borib taqaladi. Shuning uchun 
energetikaga faqat bugungi ehtiyojni qoplaydigan 
tizim sifatida qarab boʻlmaydi. Mamlakatda hayot 
surʼati oʻzgarayotgan ekan, energiyaga talab ham 
oshadi.

22-sentabr kuni davlatimiz rahbari elektr 
energetikasini rivojlantirish istiqbollari va yoqilgʻi-
energetika tarmogʻidagi loyihalarni boshqarish 
mexanizmlarini takomillashtirishga oid taqdimot 
bilan tanishdi. Unda energetika sohasidagi rejalar 
iqtisodiyotning yuqori oʻsish surʼatlarini hisobga olgan 
holda shakllantirilishi, tizimda doimo yetarli zaxira 
quvvati boʻlishi zarurligi taʼkidlandi. Bu vazifaning 
koʻlamini raqamlar ham yaqqol koʻrsatadi. 2030-yilga 

borib iqtisodiyotimiz hajmini 300 milliard dollarga 
yetkazish maqsad qilingan. Shu davrga kelib aholi 
soni 41 milliondan oshishi kutilmoqda. Sanoatda elektr 
energiyasi isteʼmoli esa 38 milliarddan 53,5 milliard 
kilovatt-soatgacha oʻsishi taxmin qilinmoqda. Yaʼni 
sanoatning oʻzidagi ehtiyoj 15,5 milliard kilovatt-
soatga ortadi.

Shu sababli taqdimotda elektr energiyasi 
isteʼmolining turli oʻsish ssenariylari koʻrib chiqildi. 
Isteʼmol moʻʼtadil oʻsgan taqdirda 2030-yilgacha 
generatsiya va talab oʻrtasida yetarli muvozanat 
saqlanishi qayd etildi. Biroq iqtisodiyot, sanoat, elektr 
transporti va raqamli infratuzilma tez surʼatlarda 
rivojlangan holatda qoʻshimcha generatsiya 
quvvatlariga ehtiyoj paydo boʻladi. Bunda zaxira 
quvvati alohida ahamiyat kasb etadi. U talab 
kutilganidan tezroq oshganda yoki tizimda favqulodda 
holat yuzaga kelganda barqarorlikni saqlab qoladigan 
tayanchdir.

Shundan kelib chiqib, 2030-yilga borib, 
mamlakatdagi generatsiya quvvatlarini 46,1 gigavattga 
yetkazish va yiliga qariyb 129 milliard kilovatt-soat 
elektr energiyasi ishlab chiqarish imkoniyatini yaratish 
rejalashtirilgan. 2035-yilda esa quvvatlarni 57,2 
gigavattga, yillik generatsiyani 154,7 milliard kilovatt-
soatga yetkazish koʻzda tutilgan.

Ayni paytda quyosh va shamol elektr 
stansiyalarining umumiy quvvati 6,3 gigavattdan 
oshgan. Gidroelektr stansiyalar soni 100 tadan 
oshib, umumiy quvvati 2,5 gigavattga yaqinlashgan. 
Qayta tiklanuvchi energiya manbalari kengayishi 
tabiiy gazdan foydalanish samaradorligini oshirish, 
tejalgan resursni iqtisodiyotning boshqa ehtiyojlariga 
yoʻnaltirish imkonini beradi. Biroq quyosh va shamol 
manbalari tabiiy sharoitga bogʻliq. Quyosh kunduzi 
nur sochadi, shamolning tezligi esa doimo bir xil 
emas. Isteʼmolchi ehtiyoji esa bunday oʻzgarishlarga 
moslashib oʻtirmaydi.

Shu yerda energiya saqlash tizimlarining ahamiyati 
namoyon boʻladi. Kunduzi quyosh stansiyalari ishlab 
chiqargan energiyani toʻplab, kechki yuqori yuklama 
paytida tarmoqqa uzatish orqali ishlab chiqarish va 
isteʼmol oʻrtasidagi tafovutni yumshatish mumkin. 
Hozir bu yoʻnalishda umumiy quvvati 4,2 gigavatt 
boʻlgan 26 ta loyiha shakllangan, ularning 17 tasi 
amalga oshirish bosqichida.

Generatsiya quvvatlarini koʻpaytirish bilan birga 
ularni isteʼmolchiga yetkazadigan tarmoqlarni ham 
oldindan tayyorlash talab etiladi. Yangi stansiya qancha 
elektr ishlab chiqarmasin, agar uni qabul qiladigan va 
uzatadigan tarmoq yetarli boʻlmasa, bu quvvat toʻliq 
ishga solinmaydi. Shu bois, 2030-yilga qadar 9 ta 220 
kilovoltli va 7 ta 500 kilovoltli yangi podstansiya qurish, 
qariyb 5 ming kilometr yangi elektr uzatish tarmoqlarini 
barpo etish rejalashtirilgan. 2027-2029-yillarda bir 
qator strategik 500 kilovoltli elektr uzatish tarmoqlari va 
yangi podstansiyalarni ishga tushirish koʻzda tutilgan.

Masalaning yana bir muhim jihati bor. Energetikada 
quvvatni samarali boshqarish ham zarur. Yangi stansiya, 
tarmoq va energiya saqlash tizimi bir-biridan uzilib 
qolsa, katta mablagʻ talab qilgan loyihalar kutilgan 
natijani bermasligi mumkin. Shuning uchun taqdimotda 
investitsiya loyihalarini shakllantirish va amalga 
oshirish tartibini oʻzgartirishga alohida eʼtibor qaratildi.

Yangi yondashuvning ahamiyati shundaki, loyi­
ha avvalo investor xohishidan emas, iqtisodiyot, aholi 
va hududlarning kelgusi ehtiyojidan kelib chiqib 
shakllantiriladi. Avval talab aniqlanadi, keyin zarur 
generatsiya va infratuzilma quvvatlari rejalashtiriladi. 
Yer maydoni, tarmoqqa ulanish nuqtasi va texnik 
yechimlari tayyorlangan loyiha shakllantirilib, investor 
ochiq va raqobatli tanlov asosida aniqlanadi. Bunday 

yondashuv investitsiyani yagona energetik tizimning 
bir qismi sifatida koʻrish imkonini beradi.

Energetikadagi bu oʻzgarishlar Prezidentimizning 
“Yoqilgʻi-energetika tarmogʻini yanada rivojlantirish 
chora-tadbirlari toʻgʻrisida”gi farmonida belgilangan 
vazifalar bilan ham uygʻunlashadi. Mazkur hujjat 
yoqilgʻi-energetika tarmogʻidagi boshqaruv, bozor 
munosabatlari, nazorat va tarif mexanizmlarini 
takomillashtirishning huquqiy asoslarini belgilab berdi. 
Yaʼni bir tomonda energetikaning moddiy quvvati 
yaratilayotgan boʻlsa, ikkinchi tomonda ana shu 
quvvatni samarali ishlatish va boshqarishga xizmat 
qiladigan institutsional muhit shakllantirilmoqda.

Farmon bilan Energetika vazirligining yoqilgʻi-
energetika tarmogʻi korxonalari va isteʼmolchilariga 
shartnomaviy, xizmat koʻrsatish va boshqa 
xoʻjalik munosabatlari boʻyicha individual tusdagi 
ruxsatnomalar berish amaliyoti bekor qilinadi. Bu esa 
energetikada maʼmuriy jarayonlarni qisqartirish bilan 
birga xoʻjalik munosabatlarini aniq qoidalar asosida 
tashkil etishga xizmat qiladi.

Energetika bozorini rivojlantirish va tartibga 
solish agentligi zimmasiga elektr energiyasi bilan bir 
qatorda tabiiy va suyultirilgan gaz taʼminotida bozor 
tamoyillarini bosqichma-bosqich shakllantirish va 
tartibga solish vazifasi yuklatilmoqda.

Nazorat sohasida ham yondashuv oʻzgarmoqda. 
Elektr energiyasi, neft mahsulotlari va gazdan 
foydalanishni nazorat qilish inspeksiyasi faoliyatida 
qoidabuzarlik sodir boʻlganidan keyin chora 
koʻrishdan koʻra, uning oldini olish, xavflarni erta 
aniqlash va profilaktikaga qaratilgan preventiv 
nazorat modeli ustuvor boʻladi. Yaʼni nazoratning 
mazmuni faqat kamchilikni aniqlash boʻlib 
qolmay, uning yuzaga kelish ehtimolini oldindan 
kamaytirishga qaratiladi.

Tariflarni shakllantirishda raqamlashtirish ana 
shu tizimli oʻzgarishlarning bir qismi. 2027-yil 

1-iyuldan Yoqilgʻi-energetika sohasida idoralararo 
tarif komissiyasining yagona raqamli platformasi joriy 
etiladi. U orqali tartibga solinadigan korxonalarning 
tarif buyurtmalari, tariflarni hisoblash uchun zarur 
moliyaviy, texnik va boshqa maʼlumotlar elektron 
shaklda qabul qilinadi va qayta ishlanadi. Tarif hisob-
kitoblari belgilangan tartib asosida avtomatlashtirilishi 
jarayonning shaffofligi, tezkorligi va samaradorligini 
oshirishga qaratilgan.

Shu tariqa energetikadagi yangilanishni faqat 
yangi stansiyalar soni yoki megavattlar bilan oʻlchash 
bir tomonlama yondashuv boʻladi. Tizimning bir 
tomonida generatsiya, tarmoq va energiya saqlash 
quvvatlari boʻlsa, ikkinchi tomonida bozor qoidalari, 
tariflar, nazorat va investitsiya mexanizmlari turibdi. 
Birinchi yoʻnalish energetikaning moddiy poydevorini 
mustahkamlasa, ikkinchisi ana shu imkoniyatlarni 
samarali boshqarish uchun zarur muhitni shakllantiradi.

Shuning uchun yangi quvvatlarni tanlashda faqat 
ularning hajmi emas, elektr energiyasi tannarxi, 
tarmoqqa ulanish imkoniyati, energiya saqlash tizimlari 
bilan uygʻunligi va umumiy energobalansga taʼsiri 
asosiy mezon boʻlishi belgilangani bejiz emas. Iqtisodiy 
samaradorligi past, moliyalashtirish manbasi aniq 
boʻlmagan yoki uzoq vaqtdan buyon kechikayotgan 
loyihalarni qayta koʻrib chiqish ham shu talabdan 
kelib chiqadi. Chunki energetikada bir qaror oʻn yillar 
davomida resurslar harakatiga taʼsir qilishi mumkin.

Qoraqalpogʻistonda qayta tiklanuvchi energiya 
salohiyatidan foydalanib istiqbolli shamol elektr 
stansiyalarini 1 gigavatt quvvatli data-markazlar bilan 
bogʻlash taklifi esa energetika va raqamli iqtisodiyotning 
qanday uygʻunlashayotganini koʻrsatadi. Buning uchun 
yangi 220 kilovoltli podstansiya va elektr uzatish 
tarmoqlarini qurish rejalashtirilmoqda. Unda energiya 
yuqori texnologiyali iqtisodiy faollikni jalb qiladigan 
infratuzilma sifatida namoyon boʻlmoqda.

Bunday yondashuv hududlar iqtisodiy hayoti uchun 
ham muhim. Agar elektr energiyasi ishlab chiqarish va 
uni uzatish imkoniyati kengaysa, yangi korxonalarni 
joylashtirish, yuqori texnologiyali investitsiyalarni jalb 
etish va ishlab chiqarish zanjirlarini kengaytirish uchun 
sharoit paydo boʻladi. Energetika infratuzilmasi shu 
tariqa iqtisodiy faollikning oddiy taʼminlovchisi emas, 
uning hududiy taqsimotiga taʼsir qiluvchi omilga ham 
aylanadi.

Hududlar va tarmoqlar kesimida energiya resurs­
lariga ehtiyojni aniq prognoz qilish, shu asosda har yili 
yangilanadigan uch yillik investitsiya rejalarini qabul 
qilish taklifi shu yaxlit yondashuvning davomi. Qaysi 
hududda talab qancha boʻladi, unga qanday generatsiya 
kerak, elektrni qaysi tarmoq orqali yetkazish mumkin 
— bu savollar bir-biridan alohida emas, yagona 
reja doirasida hal etilishi kerak. Uzoq muddatda esa 
2050-yilgacha yoqilgʻi-energetika resurslari bilan 
taʼminlash konsepsiyasini ishlab chiqish koʻzda 
tutilmoqda. Unda demografik va iqtisodiy oʻsish, 
milliy resurs salohiyati, energiya samaradorligi, qayta 
tiklanuvchi va atom energetikasini rivojlantirish hamda 
energetik xavfsizlik masalalari bir butun holda qaraladi.

Energetikaga oid bugungi qarorlarning 
mazmunini ham ana shu keng manzarada anglash 
mumkin. Gap faqat elektr stansiyasi qurish yoki 
tarmoq tortish emas, mamlakat iqtisodiyoti qanday 
oʻsishi, yangi korxonalar qayerda paydo boʻlishi, 
hududlar qanday rivojlanishi, raqamli texnologiyalar 
qay darajada kengayishi va aholi turmushida qanday 
yangi ehtiyojlar paydo boʻlishi bilan bogʻliq uzoq 
muddatli tizim haqida ketmoqda.

Energiya koʻpincha koʻzga koʻrinmaydi. Ammo 
xonadonda chiroq yonganda, zavodda stanok ishlaganda, 
elektromobil harakatga kelganda, server maʼlumot 
uzatganda uning ahamiyati namoyon boʻladi. Shu bois, 
bugun energetikaga kiritilayotgan har bir sarmoya­
ning natijasi faqat megavatt yoki kilovatt-soat bilan 
emas, ertaga ishga tushadigan korxonalar, yaratiladigan 
ish oʻrinlari, joriy etiladigan texnologiyalar va inson 
hayotida paydo boʻladigan yangi imkoniyatlar bilan 
ham oʻlchanadi.

Ertangi iqtisodiyot bugundan quvvat oladi. Shu 
maʼnoda, mamlakatning oʻsib borayotgan ehtiyojlari 
uchun zarur quvvat va infratuzilmani oldindan yaratish 
hamda ana shu tizimni zamonaviy boshqaruv, bozor 
va raqamli mexanizmlar asosida takomillashtirish 
davr talabidir. Bugun qurilayotgan inshootlar, ishga 
tushayotgan korxonalar va oʻzgarayotgan shaharlar 
ertangi Oʻzbekistonning qiyofasini belgilaydi. Bu 
qiyofa qanchalik ravshan va barqaror boʻlishi esa 
koʻp jihatdan bugun qabul qilinayotgan qarorlarga 
bogʻliq. Uzoqni koʻzlab qilingan har bir ish ertaga 
ortiqcha tashvishning oldini oladi. Xalqimizda “Yetti 
oʻlchab, bir kes” degan maqol bor. Energetikadek 
katta sohada ham bu hikmatning maʼnosi yanada 
chuqurroq seziladi.

Yuksalishning qiymati raqamlardan koʻra odamlar 
hayotida koʻrinadi. Xonadondagi xotirjamlik, 
korxonadagi uzluksiz mehnat, yoshlar uchun yangi 
imkoniyat va hududlardagi jonlanish — barchasi bir-
biriga ulangan zanjirning halqalaridir. Mustahkam 
zanjir esa har bir halqa oʻz oʻrnida puxta boʻlgandagina 
yaratiladi. Bugun energetikada shakllanayotgan 
yangilanishlar ana shu mustahkamlikka xizmat qilishi 
bilan ahamiyatli.

Sardor TOLLIBOYEV,
“Yangi Oʻzbekiston” muxbiri

YANGI QUVVATLAR IQTISODIYOTNING 
ULKAN UFQLARINI OCHMOQDA

Dunyo iqtisodiyoti bugun yangi bosqichga qadam qoʻymoqda. Zavodlarda ishlab 
chiqarish avtomatlashib, avtomobillar elektr quvvatiga oʻtayotir, sunʼiy intellekt va 
raqamli texnologiyalar kundalik hayotimizga tobora chuqur singib bormoqda. Yangi 
korxona, zamonaviy shahar yoki raqamli xizmatning uzluksiz ishlashi ishonchli elektr 
taʼminotiga tayanadi. Inson hayotida qulayliklar koʻpaygani sari ularni taʼminlaydigan 
quvvatga ehtiyoj ham muttasil ortib boradi.

YANGI O‘ZBEKISTON

Raqamlar real holatdan soʻzlaydi. Respublika boʻyicha oliy taʼlimdagi talabalar soni 
2025/2026-oʻquv yili boshiga kelib, 1 million 600 mingga yetdi. Namangan viloyatida esa ayni paytda 9 ta 
oliy taʼlim muassasasida 91 ming yigit-qiz tahsil olmoqda. Oʻn yil avvalgi holat bilan taqqoslaganda, bu 
shunchaki miqdoriy oʻsish emas, balki oliy taʼlimning mutlaqo yangi koʻlamga chiqqanini koʻrsatadi.

JAMIYAT

Taʼlim sohalarining birlashtirilishi 
shunchaki boshqaruvni markazlashtirish 
chorasi emas, balki inson tarbiyasi va 
kamoloti yoʻlidagi ishlarni bir butun tizimga 
jamlash yoʻlidagi ulkan maqsadli saʼy-
harakat samarasidir. Bunda mohiyat inson 
taʼlim oladigan, tarbiya topadigan, kasb 
egallaydigan va ilmiy salohiyatini roʻyobga 

Bu masalaning Namangan uchun 
ahamiyati, ayniqsa, yuqori. Viloyatda 3 
million 200 ming kishi istiqomat qiladi. 
Shundan 756 mingi 14-30 yoshlilardir. 
Demak, yoshlar siyosati alohida bir soha 
emas, balki taʼlim, bandlik, tadbirkorlik, 
raqamli iqtisodiyot, madaniyat va sportni 
birlashtiradigan strategik yoʻnalish 
masalasidir.

* * *
2015-2016-yillarda respublika boʻyi

cha oliy taʼlim muassasalarida jami 268 
mingga yaqin talaba tahsil olgan. Bu 
butun mamlakatga tegishli koʻrsatkich 
edi. Aholisi zich va yoshlar ulushi yuqori 
boʻlgan Namangan viloyati uchun esa 
mazkur holat minglab bitiruvchilar oldida 
tanlov imkoniyati cheklanganini anglatardi. 
Oliygohga kirish nasib etmagan yoshlar 
uchun keyingi qadam koʻp hollarda mehnat 
bozoridan tasodifiy ish izlash yoki mehnat 
muhojirligi bilan bogʻlangan.

Ikkinchi muammo tizimsizlik edi. 
Ishsiz yoshlar qayerda yashaydi, qanday 
kasbga qiziqadi va qanday koʻmakka 
muhtoj — bularni mahalla kesimida aniq 
koʻrsatib beradigan manzilli mexanizm 
hali shakllanmagandi. Yoshlar bilan ishlash 
koʻproq tadbirlar va hisobot koʻrsatkichlari 
orqali baholanar, yordam esa koʻpincha unga 
eng koʻp ehtiyoj sezganlarga yetib bormas 
edi. Tadbirkorlikni boshlamoqchi boʻlgan 
yigit-qizlar uchun maxsus, yaʼni yosh omiliga 
tayangan moliyaviy va infratuzilmaviy 
mexanizmlar ham cheklangandi.

Uchinchi masala ishonch koʻlami edi. 
Koʻpchilik yoshlarning rejasi “Bu yerda qolib 
nima qilaman?” degan savoldan boshlanar, 
imkoniyatlar asosan Toshkentda yoki xorijda 
degan tasavvur kuchli edi. Tugʻilib oʻsgan 
hudud esa koʻpincha doimiy rivojlanish 
maydoni emas, balki vaqtinchalik manzil 
sifatida qabul qilinardi.

* * *
Oʻzgarishlar 2016-yilda qabul qilingan 

“Yoshlarga oid davlat siyosati toʻgʻrisida”gi 
qonun bilan yangi bosqichga koʻtarildi. 
Keyingi yillarda Yoshlar ishlari agentligi 
tashkil etilishi, Prezidentimizning yoshlarni 
ijtimoiy qoʻllab-quvvatlashga oid qarorlari 
tizimli yondashuvni shakllantirdi.

Eng sezilarli mexanizmlardan 
biri “Yoshlar daftari” boʻldi. Vazirlar 
Mahkamasining 2022-yil 7-iyundagi tegishli 

qarori bilan yoshlar muammolarini oʻrganish 
va hal etish tizimi yanada oydinlashtirildi. 
2026-yil fevralda esa “Yoshlar daftari” 
jamgʻarmasidan ijtimoiy yordam koʻrsatish 
tartibini takomillashtirishga qaratilgan 
oʻzgartirishlar kiritildi. Tizimning mohiyati 
shundan iboratki, yoshlar endi umumiy 
raqam emas, balki aniq manzil va ehtiyoj 
egasi sifatida koʻriladi: kim, qayerda, nimaga 
muhtoj — bularni mahalla darajasidagi 
masʼullar aniqlaydi va yechimni shu yerning 
oʻzidayoq shakllantiradi.

Bu tizimning Namangandagi ijrosi 
ham mazkur yondashuvning manzilliligini 
koʻrsatib turibdi. Joriy yilning oʻtgan sakkiz 
oyida 407 yigit-qiz “Yoshlar daftari”ga 
kiritilib, ularning 312 nafariga, yaʼni 77 
foiziga amaliy koʻmak berildi. Shu davrda 
“Yoshlar daftari” jamgʻarmasida 44 milliard 
466,1 million soʻm mablagʻ shakllantirildi. 
Bu koʻrsatkichlar yoshlar siyosatining 
umumiy shiordan aniq moliyaviy va ijtimoiy 
vositaga aylanganini anglatadi.

Raqamlar real holatdan soʻzlaydi. 
Respublika boʻyicha oliy taʼlimdagi talabalar 
soni 2025/2026-oʻquv yili boshiga kelib, 
1 million 600 mingga yetdi. Namangan 
viloyatida esa ayni paytda 9 ta oliy taʼlim 
muassasasida 91 ming yigit-qiz tahsil 
olmoqda. Oʻn yil avvalgi holat bilan 
taqqoslaganda, bu shunchaki miqdoriy oʻsish 
emas, balki oliy taʼlimning mutlaqo yangi 
koʻlamga chiqqanini koʻrsatadi.

Eng muhimi, eshikning kimlar uchun 
ochilganidir. Namangan viloyatida 
maktab bitiruvchilarining oliy taʼlimga 
kirish dinamikasida sezilarli oʻzgarish 
kuzatildi. 2020-yilgi natijalarga koʻra, 
bitiruvchilarning umumiy soni 1,59 barobar 
ortgan bir sharoitda OTMga qabul qilingan 
bitiruvchilar soni 2,02 barobar koʻpaydi 
hamda Namangan viloyati bu koʻrsatkich 
boʻyicha avvalgi yildagiga nisbatan 
4 pogʻona yuqori koʻtarildi. Mazkur 
koʻrsatkich hududda oliy taʼlimga kirish 
imkoniyati bitiruvchilar sonining oʻsish 
surʼatidan tezroq kengayganini koʻrsatadi.

Maktabgacha va maktab taʼlimi 
bosqichida Prezident taʼlim muassasalari, 
ijod maktablari, “Temurbeklar maktabi” 
hamda ixtisoslashtirilgan maktablar kabi 
yangi taʼlim muhiti shakllantirildi. Natijada 
iqtidorli oʻquvchilarning rivojlanish 
trayektoriyasi faqat tuman yoki viloyat 
markazi doirasi bilan cheklanib qolmaydigan 
boʻldi.

Kasbiy taʼlim: diplomdan 
mehnat bozorigacha

Oliy taʼlimga qamrov kengayishi bilan 
bir vaqtda kasbiy taʼlim tizimining mehnat 
bozoriga yaqinlashuvi ham muhim ahamiyat 
kasb etmoqda. Bugun Namangan viloyatida 
56 ta kasbiy taʼlim tashkiloti faoliyat 
yuritmoqda. Ularning 53 tasi davlatga 
tegishli, 3 tasi nodavlat texnikumlardir. 
Viloyatdagi 49 texnikum faoliyati qayta 
yoʻlga qoʻyildi hamda 4 ta monomarkazga 
texnikum maqomi berildi.

Shuningdek, mehnat migratsiyasini 
ham malaka bilan uzviy bogʻlashga 
harakat qilinmoqda. Xususan, Migratsiya 
agentligining Namangan viloyati hududiy 
filiali bilan hamkorlikda 27 ta texnikumda 
nemis, koreys va yapon tillari boʻyicha 51 ta 
guruh tashkil qilinib, ularga 884 tinglovchi va 
ishsiz fuqaro jalb etildi. Mazkur yondashuv 
tashqi mehnat bozoriga chiqish jarayonini 
tasodifiy migratsiyadan xorijiy tillarni 
biladigan va kasb malakasiga ega, tayyor 
mehnat resurslari orqali amalga oshirishga 
xizmat qiladi.

* * *
Oʻn yil avval yosh dasturchilar uchun 

Namangandagi eng real ssenariy koʻpincha 
Toshkent shahriga koʻchib oʻtish bilan bogʻliq 
edi. Bugun esa vaziyat butunlay oʻzgardi. 
Viloyatda AT parki filiali ish boshladi. Oliy 
taʼlim muassasalarida startap loyihalarini 

qoʻllab-quvvatlash uchun ikkita inkubatsiya 
markazi tashkil etildi. Minglab yoshlar 
onlayn platformalar orqali malaka oshirib, 
tegishli sertifikatlarni qoʻlga kiritmoqda.

2026-yil 23-iyun kuni Yangi Namangan 
shahrida yangi AT parki qurilishiga tamal 
toshining qoʻyilishi bu jarayonni sifat 
jihatidan yangi bosqichga olib chiqdi. 
Umumiy qiymati 117 million dollarlik dastur 
doirasida barpo etiladigan va maydoni qariyb 
18 ming kvadrat metrni tashkil qiladigan 
ushbu majmuada taʼlim hamda eksport 
markazlari, kovorking va ofis maydonlari, 
shuningdek, startap akseleratorlari joylashishi 
belgilangan. Loyiha doirasida namanganlik 
qariyb 2000 yigit-qiz uchun yuqori daromadli 
ish oʻrinlarini ochish, viloyatda axborot 
texnologiyalari xizmatlari hajmini yiliga 
500 milliard soʻmga, soha eksportini esa 30 
million dollarga yetkazish koʻzda tutilgan.

Tadbirkorlik va bandlik: 
yordam emas, kapital

Yoshlarni qoʻllab-quvvatlashning eng 
samarali shakli — ularni faqat ishli qilish 
emas, balki oʻzlari ish oʻrni ochishi uchun 
imkoniyat yaratib berish. “Yoshlar daftari”ga 
kiritilgan ishsiz yoshlarga tadbirkorlikni 
boshlash hamda asbob-uskunalar xarid qilish 
uchun 7 million soʻmgacha, xotin-qizlarga esa 
10 million soʻmgacha subsidiyalar ajratilishi, 
faoliyatini endi boshlayotganlarga dastlabki 
uch oylik ijara toʻlovi qoplab berilishi, 
yengil konstruksiyali issiqxonalar oʻrnatilishi 

kabi yoʻnalishlarda koʻmak koʻrsatilishi 
aynan shu mantiqqa asoslanadi. Kasb-hunar 
va tadbirkorlik kurslari xarajatining 70 
foizini qoplab berish, “Yoshlar daftari”ga 
kiritilgan yoshlarni Biznes va tadbirkorlik 
oliy maktabida bepul oʻqitish kabi choralar 
ham bevosita moliyaviy yordamni bilim va 
koʻnikmalar bilan boyitishga qaratilgan.

Namanganda 2026-yilning oʻtgan 
sakkiz oyida kredit mexanizmlari ham 
faol ishladi. Jumladan, 60 ta loyihaga 6 
milliard 305,9 million soʻm, “Kelajakka 
qadam” dasturi boʻyicha 700 ta loyihaga 35 
milliard 186,2 million soʻm, 894 ta loyihaga 
102 milliard 439 million soʻm miqdorida 
imtiyozli kreditlar ajratildi. Mazkur raqamlar 
yoshlar va aholining tashabbuslarini kichik 
loyihalardan tortib, to yirik ishlab chiqarish 
va xizmat koʻrsatish tarmoqlarigacha boʻlgan 
moliyaviy zanjir orqali qoʻllab-quvvatlashga 
qaratilgan tizimli saʼy-harakatlar mavjudligini 
koʻrsatadi.

Shuningdek, Namanganda yoshlar 
bandligini taʼminlash masalasi yirik inves
titsiya oqimi bilan ham uygʻun kechmoqda. 
Soʻnggi yetti yilda viloyat iqtisodiyoti 2 
barobar, eksport hajmi esa 3 karra oʻsdi. 
Jalb etilgan 65 trillion soʻmlik investitsiya 
hisobiga 600 mingta yangi ish oʻrni ochildi. 
Mazkur oʻsish surʼatini barqaror davom 
ettirish maqsadida 2025-2029-yillarga 
moʻljallangan ijtimoiy-iqtisodiy rivojlantirish 
dasturi doirasida umumiy qiymati 68 trillion 
300 milliard soʻmlik 6831 ta hududiy 
investitsiya loyihasini amalga oshirish va ular 
hisobiga 165 ming 800 kishining bandligini 
taʼminlash belgilab olingan.

Mazmunli boʻsh vaqt: 
ommaviylikdan natijaga

Davlatning yoshlar siyosati faqat taʼlim 
va bandlik masalalari bilan cheklanib 
qolmaydi. Yoshlarning boʻsh vaqtini 
mazmunli tashkil etish, kitobxonlik, 
madaniyat, sport va fuqarolik tarbiyasi ham 
jamiyatdagi ijtimoiy barqarorlikning eng 
muhim tarkibiy qismlaridan. Joriy yilning 
sakkiz oyida Namangan viloyatining shahar 
va tumanlarida 28 ming 199 ta madaniy-
maʼrifiy tadbir, tanlov hamda musobaqa 
oʻtkazilib, ularga 630 mingdan ortiq oʻgʻil-
qiz jalb etildi. Vatanparvarlik va huquqiy 
savodxonlik yoʻnalishlarida esa 1075 ta 
tadbir va loyiha tashkil qilinib, ular orqali 
3490 nafar yosh qamrab olindi.

Bu oʻrinda asosiy eʼtibor tadbirlarning 
soniga emas, balki ularning har bir yigit-
qizning kundalik hayotida qanday amaliy 
natija berayotganiga qaratilishi va shu 
mezon asosida baholanishi kerak. Shu 
jihatdan olib qaraganda, raqamli taʼlim 

platformalari, kasbiy kurslar, kitobxonlik 
va sport loyihalarining ommaviy tadbirlar 
bilan uygʻunlashishi yoshlarni shunchaki 
tomoshabin yoki ishtirokchi emas, balki 
muayyan koʻnikmalar va aniq natijalarga ega 
boʻlgan faol subyektga aylantirish imkonini 
beradi.

Sport: gʻalabalar
davomli boʻladi

Sport infratuzilmasida ham ommaviy 
qamrov va yuqori natijadorlik bir vaqtning 
oʻzida yaqqol koʻzga tashlanadi. Xususan, 
viloyatdagi 679 ta umumtaʼlim maktabining 
3835 ta sport guruhida 73 ming 467 oʻquvchi 
sport bilan shugʻullanmoqda. Viloyatdagi 19 
ta sport muassasasining 164 ta paralimpiya 
sport guruhida 870 nafar sportchi-oʻquvchiga 
100 nafar professional malakali murabbiy 
mashgʻulot oʻtmoqda. Bundan tashqari, 
12 ta sport maktabidagi 24 ta adaptiv sport 
guruhida 168 sportchi-oʻquvchi 14 trener qoʻl 
ostida muntazam shugʻullanib kelmoqda.

“Besh tashabbus olimpiadasi” va 
paralimpiadasi, Prezident olimpiadasi, turli 
sport sinovlari hamda boshqa musobaqalar 
orqali 2550 dan ortiq iqtidorli yosh seleksiya 
qilindi. 2026-yilning dastlabki sakkiz oyida 
Oʻzbekiston chempionatlari va kuboklarida 
namanganlik sportchilar 477 oltin, 492 
kumush hamda 784 bronza medalni qoʻlga 
kiritdi. Shuningdek, jahon chempionatlari va 
kuboklarida 8 oltin, 6 kumush va 14 bronza, 
boshqa nufuzli xalqaro musobaqalarda esa 29 
oltin, 21 kumush hamda 29 ta bronza medal 
jamgʻarildi.

Yangi bosqich: muammoni 
sezishdan oʻrganishga

Islohotlar koʻlami va surʼatini saqlab 
qolishning yagona yoʻli qabul qilinayotgan 
qarorlarda taxminlarga emas, balki aniq 
tahlillarga tayanishdir. Shu maʼnoda, 
Namangan davlat universiteti huzurida 
Yoshlar muammolarini oʻrganish va tahlil 
qilish markazi tashkil etilgani oʻziga xos 
ahamiyatga ega boʻldi. Mazkur markaz 
hududlarni izchil va rejali asosda oʻrganish, 
yoshlar orasidagi real muammolarni ilmiy 
metodlar yordamida aniqlash hamda 
mutasaddi rahbarlar uchun dalillarga 
asoslangan takliflar tayyorlash kabi 
vazifalarni koʻzda tutadi. Bu esa haqiqiy sifat 
oʻzgarishidir.

Albatta, hali hal etilishi lozim 
boʻlgan masalalar ham yetarlicha: sifatli 
va barqaror ish oʻrinlarini koʻpaytirish, 
oliy taʼlim sifatini qamrovning oʻsish 
surʼatiga moslashtirish, ajratilayotgan 
kredit va subsidiyalarning uzoq muddatli 
samaradorligini baholash, axborot 
yetkazish tizimidagi uzilishlarni bartaraf 
etish, chekka tumanlar bilan viloyat 
markazi oʻrtasidagi imkoniyatlar tafovutini 
qisqartirish shular jumlasidan. Biroq bu 
muammolar oʻn yil avvalgi “Imkoniyat 
bormi oʻzi?” degan savoldan mutlaqo 
boshqa, yuqoriroq bosqichga mansub. 
Bugunning eng asosiy savoli esa “Yaratilgan 
ushbu imkoniyatlardan kim, qanday va qay 
darajada samarali foydalanmoqda?” degan 
masala.

Oʻtgan oʻn yil Namangan yoshlari uchun 
vaʼdalardan real sharoitlarga oʻtish davri 
boʻldi. Endigi keyingi vazifa aniq: yaratilgan 
infratuzilmalar, moliyaviy vositalar, taʼlim va 
raqamli platformalarni har bir mahalla hamda 
har bir yosh uchun real natijaga aylantirish. 
Chunki yoshlar siyosatidagi eng ishonchli 
mezon shunchaki ajratilgan mablagʻlar yoki 
oʻtkazilgan tadbirlar soni emas, balki oʻz 
imkoniyatlarini teran anglagan, aniq kasbga, 
chuqur bilimga, muqim daromadga ega va 
jamiyat oldida masʼuliyatni his qiladigan 
yoshlarning sonidir.

chiqaradigan jarayonlarning bir-
biridan uzilib qolmasligida namoyon 
boʻladi.

Bolalar bogʻchasida qaysidir 
darajada inson shaxsiyatiga poydevor 
qoʻyiladi. Maktabga kelgach, shu 
poydevor mustahkamlanadimi yoki yangisi 
qoʻyiladimi? Bola oliy taʼlimda qanday 
mutaxassis boʻlib shakllanadi yoki undan 
keyin nima bilan shugʻullanadi? Gap mana 
shu yaxlitlikda.

Shaxs tarbiyasining uzluksizligini 
taʼminlash 2019-yilgi “Uzluksiz maʼnaviy 
tarbiya” konsepsiyasida ham keltirilgan. 
Farmonning mohiyati taʼlim va tarbiya 
birlashuvida ushbu konsepsiya uygʻunligini 
taʼminlash. Har qanday islohotning asl 
qiymati uning inson kamolotiga qoʻshgan 

hissasida sezilishini inobatga olsak, bu 
muhim jarayon.

Bu yerda bilim berish bilan birga 
tarbiyaning, shaxsiy kamolotning, masʼuliyat 
hamda qadriyatning uzviyligi masalasi ham 
bor. Yaʼni endi uzluksiz taʼlim va uzluksiz 
tarbiya muvofiqlashtirilishi kerak. Chunki 
taʼlim insonning nimani bilishini anglatsa, 
tarbiya u qanday inson boʻlishi kerak degan 
savolga javob beradi. Aslida, bu masala 
xalqimiz, milliy taʼlimimiz uchun yangilik 
emas. Sharqda azaldan taʼlim va tarbiya bir-
biridan ajratilmagan holda boʻlgan. Masalan, 
Konfutsiy taʼlimni faqat bilim beruvchi emas, 
axloqiy fazilatni shakllantiruvchi jarayon 
sifatida koʻrgan. Uning qarashlarida odob, 
bilim va shaxsiy fazilatlarni shakllantirish 
yaxlit tarbiya jarayoni oʻlaroq keltirilgan. 

Buning ahamiyatli jihati shundaki, bugun 
taʼlim dasturlarimizda ham “bilimni 
yodlash”dan “bilimdan foydalanish”ga, 
undan keyingi bosqichda “shu bilim 
asosida mustaqil fikrlashga” oʻtish masalasi 
qoʻyilmoqda.

Bilimdan foydalanish madaniyati 
ham dolzarb. Yaʼni bilimni ishlatish 
bilan birga maqsadni anglash ham 
lozim. Buni esa jadidlarimiz allaqachon 
asosiy masalalardan biri qilib qoʻygan 
edi. Xususan, Abdulla Avloniy “Turkiy 

guliston yoxud axloq” asarida shaxsning 
intellektual va axloqiy kamolotini taʼlim-
tarbiya mushtarakligi bilan bogʻlaydi. 
Abdurauf Fitratning “Oila yoki oilani 
boshqarish tartiblari” asarida ham taʼlim 
va tarbiya masalasi jismoniy, axloqiy 
hamda aqliy kamolotdan ayro koʻrilmaydi. 
Demak, bugungi taʼlim islohotlarida milliy 
merosga suyanish ham foydadan xoli 
boʻlmaydi. Milliylikmi yo zamonaviylikmi 
degan tanlov qoʻyilmasdan, har ikkisi 
uygʻunlashtirilishi kerak.

Umuman olganda, ota-ona faqat “Bolam 
qanday baho olyapti?”, deb soʻramasdan 
yoki oʻqituvchi “Farzandingiz darsni 
oʻzlashtirmayapti”, deb qolmasdan, aksincha, 
“qanday inson boʻlib shakllanayotgani” bilan 
qiziqishi kerak.

Bu jarayonga mehnat tarbiyasi ham 
qoʻshilsa, maqsadga muvofiq. Buning uchun, 
avvalo, “majburiy mehnat” va “mehnat 
tarbiyasi” oʻrtasidagi chegarani belgilab 
olish zarur. Ana shunda “bilim + tafakkur + 
qadriyat + mehnat + masʼuliyat + ijodkorlik 
= barkamol shaxs” tizimiga asoslangan 
mukammal formula asosida ishlanadi.

Birlashgan tizimning maʼnaviy-maʼrifiy 
falsafasi, birinchi navbatda, “bilimdan 
insonga” qarab harakatlanishi, yaʼni 
taʼlim diplom, sertifikat, test natijalariga 
tayanmasdan, inson kamoloti bilan 
oʻlchanishi kerak.

Qisqa qilib aytganda, bugun taʼlim 
tizimi oldida “Biz mustaqil fikrlaydigan, 
milliy qadriyatlarini asrab, zamonaviy 
dunyo bilan raqobatlasha oladigan qancha 
yoshni tarbiyaladik?”, “Halol mehnatni 
qadrlaydigan qancha insonni voyaga 
yetkazdik?”, “Oʻz bilimini jamiyat 
manfaatiga yoʻnaltira oladigan qancha 
shaxs shakllantirdik?” kabi savollarga 
ijobiy javob topa olishdek dolzarb vazifalar 
turibdi. Taʼlim va ilm-fan vazirligi esa 
ayni shu maqsadda tashkil etilgani bilan 
ahamiyatlidir.

Namanganlik yoshlar hayotida 
o‘zgarishlar falsafasi

Har qanday ijtimoiy-iqtisodiy 
oʻzgarishning haqiqiy mezoni statistika 
jadvallari emas, balki oddiy bir 
savoldir: bugun maktabni bitirayotgan 
namanganlik yigit yoki qiz oldida qanday 
yoʻllar ochiq? Oʻn yil avval bu savolga 
javob qisqa edi. Bugun esa javob bir 
nechta bandga ham sigʻmaydi. Ana shu 
farqning oʻzi soʻnggi oʻn yillikda viloyat 
yoshlari hayotida yuz bergan eng katta 
oʻzgarishni ifodalaydi.

Mamlakatimiz taʼlim tizimida shu yilning oktyabr oyi boshida 
muhim oʻzgarishlar yuz berdi. Ulardan eng asosiysi ikki vazirlik 
negizida yagona Taʼlim va ilm-fan vazirligi tashkil etilishi boʻldi.

Tahlil

INSON KAMOLOTINI BIRLASHTIRUVCHI 
YAXLIT TIZIM

UshbU maQolani
QoraQalpoQ tilida
Ham oʻQish UchUn

QR-kodni skaner 
Qiling!

IMKONIYATLAR AVLODI

YANGI O‘ZBEKISTON



MEZON

“SHARQ” nashriyot-matbaa aksiyadorlik kompaniyasi bosmaxonasida chop etildi.
Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-1046. 

29213 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Nodir Mahmudov 
Musahhih: Sherzod Mahmudov
Dizayner: Zafar Ro‘ziyev
                                      

Qabulxona: (71) 233-56-33 
Eʼlonlar boʻlimi: (71) 233-70-98

Devonxona va ishonch telefoni: 
(71) 233-56-60

E-mail: info@yuz.uz 
Veb-sayt: www.yuz.uz: (71) 233-47-05

Nozliya NORMURODOVA, 
filologiya fanlari doktori, 

professor

Til — millat ko‘zgusi

Mulohaza

www.yuz.uz yuz.uznews yuz.uz_news yuz.uz_newsyuz_official2026-yil 15-oktabr, 213-son

6 “El-yurt umidi” jamgʻarmasi, Oksford universiteti hamda Alisher Navoiy 
nomidagi Toshkent davlat oʻzbek tili va adabiyoti universiteti oʻrtasidagi 

hamkorlik taʼlim sohasida xalqaro aloqalarning ilgʻor modellaridan birini 
yaratib bermoqda.

Oʻtgan yil oktabrda tashkil etilgan Oks
ford oʻzbekshunoslik dasturi qisqa vaqtda 
ijobiy natijalar bera boshladi. Joriy yil 
sentyabrda dasturning ilk qaldirgʻochlari 
tahsilni yakunladi. Ular yoz mavsumida 
maxsus tashkil etilgan yozgi maktab 
doirasida yurtimizga kelib, oʻzbekona 

Xoʻsh, texnologiyalarning inson hayotiga 
olib kirayotgan qanday yutuq va kamchiliklari 
bor hamda bu jarayonda insonning oʻrni 
qayerda boʻlishi kerak?

Biz misli koʻrilmagan murakkablikdagi 
sunʼiy intellekt tizimlarini yaratishimiz 
mumkin, ammo inson maʼrifati, uning eʼtiqodi 
va empatiyasining oʻrnini hech qanday 
algoritm egallay olmaydi. Bu fikr taraqqiyotga 
qarshi emas, aksincha, texnologiyani insonga 
xizmat qildirishga qaratilgan mulohazadir. 
Shu bois, barcha islohot markazida inson 
turishi va texnologiyalar unga xizmat qilishi 
muhimligi taʼkidlanadi. Qolaversa, xalqning 
asrlar davomida shakllangan urf-odatlari, 
anʼanalari va qadriyatlarini saqlab qolish 
hamda ularni kelajak avlodga yetkazish ham 
haqiqiy taraqqiyotning belgisi.

Inson qadri masalasi bugungi global 
tahlikalar davrida nafaqat falsafiy-
axloqiy tushuncha, balki davlatning 
raqobatbardoshligini belgilovchi strategik 
omilga aylanmoqda. Shu bois, Prezidentimiz 
mustaqillikning 35 yilligiga bagʻishlangan 
nutqida inson qadrini yanada yuksaltiruvchi 
yettita milliy dasturni eʼlon qildi.

Ushbu dasturlar markazida inson qadri 
turadi va ular bir-birini toʻldiradi. Xususan, 

muhit bilan bevosita tanishish imkoniga 
ega boʻldi.

“El-yurt umidi” jamgʻarmasi, Oksford 
universiteti hamda Alisher Navoiy nomidagi 
Toshkent davlat oʻzbek tili va adabiyoti 
universiteti oʻrtasidagi hamkorlik taʼlim 
sohasida xalqaro aloqalarning ilgʻor 
modellaridan birini yaratib bermoqda. 
Jamgʻarmaning har tomonlama koʻmagi 
davlatimiz tomonidan milliy oʻzligimizni 
targʻib etish hamda chet ellik mutaxassislar 
orqali mamlakat imijini yaxshilashga qanchalik 
katta eʼtibor qaratilayotganini tasdiqlaydi.

Biroq loyihaning asl mohiyati 
xorijliklarga shunchaki til oʻrgatish bilan 
cheklanib qolayotgani yoʻq. Asosiy maqsad 
Oʻzbekistonni yaxlit sivilizatsiya sifatida 
eʼtirof etib, uning koʻp qirrali tarixi, boy 
etnografiyasi va bugungi rivojlanish jarayonini 
birga tadqiq etuvchi akademik platforma 
yaratishdan iborat. Xorijlik talabalarning yozgi 
maktab doirasida dastlab poytaxtimizdagi 
Islom sivilizatsiyasi markazida boʻlgani ham 
ayni shu maqsadga xizmat qiladi.

Ayniqsa, Oksford universiteti professori, 
taniqli turkolog Nikolas Kontovasning yozgi 
maktabga kelib, mashgʻulotlarda ishtirok 
etgani dastur salmogʻi va qiziqarliligini oshirdi.

— Angliyadan kelib, oʻzbek tilini 
oʻrganmoqchi boʻlgan talabalarimiz oʻzbekcha 
atigi bir-ikki soʻz ishlatsa ham juda sevinaman, 
— deydi Nikolas Kontovas. — Oʻzbek tiliga 
berilayotgan, bora-bora kuchayib borayotgan 
bu eʼtibor, shubhasiz, tahsinga loyiq. Oʻzimga 
ham, talabalarimizga ham oʻsha toʻlqinning 
ichida kichik qatra boʻlish imkoni berilgani 
uchun barchaga tashakkur bildiraman.

Yozgi maktab mashgʻulotlari quruq 
nazariyadan iborat boʻlib qolmay, yoshlarga 
boy madaniyatimizni kundalik turmush tarzi 
orqali his qilish imkoni ham taqdim etildi. Til 
darslarida ishtirokchilar milliy taomlarimiz 
tarixi, xalqimizga xos mehmondoʻstlik 
anʼanalari yuzasidan suhbatlashdi, tanishdi. 
Shu bilan birga, milliy taomlarimizni 
tayyorlash boʻyicha mahorat darslari ham 
tashkil qilinib, ularni tayyorlash sirlarini 
amaliyotda sinab koʻrdi. Jarayonda ishtirok 

etgan mehmonlar oʻzbek oshxonasining 
betakror jozibasiga yana bir bor guvoh boʻldi. 
Amaliy sanʼat yoʻnalishidagi mashgʻulotlar 
ham yoshlarda oʻzgacha qiziqish uygʻotgani 
eʼtiborga molik. Xattotlik darslarida ular 
qadimiy yozuvlarimiz, xususan, nasx, nastaʼliq 
va kufiy xat turlarining farqi hamda oʻziga 
xos xususiyatlarini oʻrgandi. Talabalar bu 
xatlarni mustaqil qogʻozga tushirib, xattotlik 
sanʼatining nozik sirlarini oʻzlari uchun kashf 
etdi.

Kulolchilik boʻyicha oʻtkazilgan qiziqarli 
darslarda esa ishtirokchilar loydan turli 
buyumlar yasab, hunarmandchilik zavqini 
tuydi. Har bir naqshida qadriyatlarimiz 
aks etgan milliy doʻppilarimiz haqidagi 
maʼlumotlar hamda ularning hududlarga 
qarab turlicha kiyilishi talabalarning xalqimiz 
mentalitetini yaqindan anglashiga yordam 
berdi.

— Men asli Hindistondanman, 
hozir Angliyada yashayman. Oksford 
universitetining doktorantura bosqichida tahsil 
olaman. Ilmiy tadqiqot ishim temuriylar hamda 

shayboniylar tarixiga bagʻishlangan, — deydi 
Akshaj Ashatshi. — Oʻzbekistonni va oʻzbek 
tilini yoqtirib qoldim. Bu yerga kelishim 
oʻzbek madaniyati haqida yanada chuqur 
bilimga ega boʻlishim uchun katta imkoniyat 
yaratdi. Oʻzbek tilining naqadar qiziqarli 
ekanini bu tilni oʻrganayotganlar toʻlaqonli his 
qila oladi. Biz bu yerda juda ajoyib insonlar 
bilan tanishdik, oʻzbek doʻstlarimizning 
mehmondoʻstligi bizni hayratga soldi. 
Safarimiz davomida Toshkentdagi Islom 
sivilizatsiyasi markazi hamda sanʼat 
muzeylariga bordik. Shuningdek, shaharning 
UNESCO eʼtirofiga sazovor boʻlgan mashhur 
binolarini koʻrishga muvaffaq boʻldik.

Bugungi xalqaro munosabatlarda 
davlatlarning qudrati faqat harbiy yoki 
iqtisodiy salohiyati bilan belgilanmayapti. 
Aksincha, mamlakat haqida shakllangan 
ijobiy fikr va uning madaniyatiga hurmat koʻp 
hollarda eng taʼsirchan diplomatik vositaga 
aylanayotir. Oksford oʻzbekshunoslik dasturida 
tahsil olayotgan yoshlarning kelgusida oʻz 
mamlakatining nufuzli diplomati, yirik 

biznesmeni yoki mintaqamiz boʻyicha 
yetakchi tahlilchisiga aylanishi shubhasiz. 
Sababi, bu nufuzli oliygoh dunyoga yetuk 
kadrlar yetishtirib berishi bilan mashhur. Shu 
maʼnoda, dastur qatnashchilarini shunchaki 
oʻzbek tilini oʻrgangan chet elliklar emas, 
tariximiz hamda bugungi islohotlarimizni 
dildan his qiluvchi “elchilar” desak, mubolagʻa 
boʻlmaydi. Demak, xorijda Oʻzbekistonni 
dunyoga tanitadigan bunday intellektual 
va insoniy kapital kelajagimiz uchun eng 
mustahkam poydevor boʻlib xizmat qiladi.

Universitetlar oʻrtasidagi mazkur 
sheriklik oʻquv resurslarini yangilashga 
ham katta turtki bermoqda. Boshlangʻich 
bosqichdayoq Yevropa standartlari (CEFR)ga 
toʻliq mos keladigan A1, A2 va B1 darajadagi 
darsliklarning amaliyotga joriy qilinishi milliy 
pedagogikamizning ham yutugʻi boʻldi. 
Kelgusida Oksford olimlari bilan hamkorlikda 
yangi avlod oʻquv adabiyotlarini yaratish aniq 
maqsad qilib olingan. Bunday nufuzli dargoh 
bilan hamkorlik qilish mahalliy olimlar, 
tadqiqotchi va yosh izlanuvchilar uchun yangi 
ufqlarni ochmoqda. Oksford mutaxassislari 
bilan hammualliflikda yaratiladigan har bir 
darslik oʻzbek olimlarining jahon ilm-faniga 
kirib borishi va moslashishini tezlashtiradi. 
Hozir chet ellik talabalar oʻzbek tili va 
madaniyatini nafaqat auditoriyada, balki 
onlayn platformada interaktiv usullarda 
oʻrganish imkoniyatiga ega boʻlmoqda. Buning 
uchun yaratilgan maxsus platforma shunchaki 
til oʻrgatish bilan cheklanmay, yurtimiz tarixi, 
sanʼati va anʼanalarini oʻzida jamlagan yirik 
virtual ensiklopediyaga aylanib ulgurdi.

Oʻzbek tili bayrami arafasida mana 
shunday voqealarga guvoh boʻlish har 
birimizga gʻurur bagʻishlaydi. Oksford 
universiteti auditoriyalarida Navoiy gʻazallari 
yangrashi, xorijlik yoshlarning oʻzbekona lutf 
bilan soʻzlashishi koʻp ming yillik madaniy 
merosimiz dunyo minbariga chiqayotganidan 
darak beradi. Ayni loyiha chet elliklar uchun 
Oʻzbekistonni kashf etish vositasi boʻlish bilan 
birga oʻzbek ilm-fani uchun dunyoga chiqish 
eshiklarini ochib beruvchi maʼrifat yoʻlidir. 
Tilimizning xalqaro obroʻsini yuksaltirish 
yoʻlidagi bunday dadil qadamlar yangi 
Oʻzbekistonning jahon sivilizatsiyasidagi 
oʻrnini yanada mustahkamlaydi. Zero, 
davlatimiz rahbari taʼkidlaganidek, oʻzbek 
tili raqamli dunyoda ilm va texnologiya 
yaratiladigan til boʻlishi lozim va u bunga har 
jihatdan munosib.

birinchi dasturning aynan bilim va malakaga 
bagʻishlangani tasodifiy emas. Chunki qolgan 
olti yoʻnalishning barchasi — sogʻliqni 
saqlashdan tortib, bagʻrikenglik dasturigacha 
— maʼrifatli insonlar tomonidan amalga 
oshiriladi.

Inson qadri abstrakt gʻoya emas, balki 
davlatning eng oliy kapitali va jamiyatning 
maʼnaviy poydevoridir. Tarixning 
koʻrsatishicha, millatning haqiqiy kuchi 
tabiiy boyliklar yoki iqtisodiy koʻrsatkichlar 
bilan emas, balki uning oʻzligini anglashi, 
qadriyatlarini asrashi va yuksak tafakkurli inson 
kapitalini shakllantira olishi bilan oʻlchanadi.

Texnologiyalar oʻz-oʻzidan paydo 
boʻlmaydi. Ularni vujudga keltiradigan va 
inson manfaatiga yoʻnaltiradigan aql-idrok 
sohiblari kerak. Shu bois, bilim egallash 
birlamchi qadamdir.

Sharq mutafakkirlari maʼrifatni bilim va 
axloqning yaxlitligi sifatida qabul qilgan. Abu 
Nasr Forobiy taʼkidlaganidek, “Tarbiyasiz 
berilgan taʼlim aytib boʻlmas fojialarga olib 
keladi”.

Shuning uchun ham yangi Oʻzbekistonni 
bunyod etishda taʼlim-tarbiyaning uzluksizligi 
taʼminlanmoqda: maktabgacha taʼlim 
tizimiga qamrov 78 foizdan oshdi. Barcha 
bolalar uchun teng boshlangʻich imkoniyatlar 

yaratish maqsadida 6 yoshli bolalarning 100 
foizini maktabga tayyorlov guruhlariga jalb 
etish yoʻlga qoʻyildi. Bu ularning maktab 
dasturini osonroq oʻzlashtirishi, ruhiy va 
intellektual jihatdan toʻliq tayyor boʻlishiga 
xizmat qiladi.

Demak, maʼrifatni yoshlikdan singdirish 
insonning oʻzini, jamiyatni va tabiatni 
anglashiga turtki boʻladi. Maʼrifatli inson 
texnologiyadan foydalanadi, ammo nazoratni 
unga topshirib qoʻymaydi.

Bu oʻrinda sunʼiy intellektga nisbatan 
bugungi yoshlarning munosabatini toʻgʻri 
shakllantirish dolzarb ahamiyat kasb etadi. 
SI maʼlumotni tahlil qiladi, matn yaratadi, 
inson mehnatini yengillashtiradi — bularning 
barchasi taraqqiyot samarasi. Ammo 
uni yaratgan dunyo texnologlari ham bu 
jarayonga nisbatan jiddiy ogohlantirishlar 
bildirmoqda. Jumladan, Microsoft asoschisi 
Bill Geyts sunʼiy intellekt asrida robotlarga 
soliq joriy etish gʻoyasini ilgari surdi. Uning 
fikricha, bunday chora inson mehnatidan 
voz kechish surʼatini sekinlashtirib, tushgan 
mablagʻni kadrlarni qayta tayyorlash 

hamda ijtimoiy himoyani mustahkamlashga 
yoʻnaltirish imkonini beradi.

Bunday ogohlantirishlar bejiz emas. 
Oʻzbekistonda korxonalarga sunʼiy intellekt 
joriy etish xarajatining 50 foizi qoplab 
berilishi — kuchli ragʻbat. Biroq ayni shu omil 
jarayonning ijtimoiy-maʼnaviy oqibatlari 
haqida ham oʻylash, yaʼni texnologik 
oʻzgarishlarni inson qadrini saqlagan holda 
amalga oshirishni talab etadi.

Inson hayotida maʼlumotdan nozikroq, 
algoritmdan murakkabroq bir olam bor bu 
— inson qalbi. Insonni inson qiladigan omil 
qalb goʻzalligi va halovati boʻlib, u mehr-
muhabbat, rahm-shafqat va sadoqat kabi his-
tuygʻular orqali mustahkamlanadi. Bunday 
ruhiy ozuqani SI bera olmasligini insoniyat 
bugun tushunib yetgan.

Tibbiyotni misol qilaylik: shifokor ham, 
robot ham bemorga ogʻir tashxisni yetkazishi 
mumkin, ammo buni qanday aytishda katta 
farq namoyon boʻladi. Shifokor bemorning 
koʻziga qaraydi, qoʻlidan ushlaydi, dalda va 
umid beradi — bularning oʻrnini hech qanday 
texnologiya bosa olmaydi.

Shu bois, UNESCOning 2021-yil 
noyabrda 193 aʼzo davlat tomonidan 
bir ovozdan qabul qilingan “Sunʼiy 
intellekt etikasi boʻyicha tavsiyanoma”si 
bu boradagi birinchi global hujjatdir. 
Uning markazida ham aynan inson 
qadri hamda huquqlarini himoya qilish 
masalasi turadi. Hujjat shaffoflik, adolat 
va ayniqsa, sunʼiy intellekt tizimlari 
ustidan inson nazoratini saqlab qolish 
kabi tamoyillarga asoslanadi.

Bu jahon hamjamiyatining texnologiya 
qanchalik murakkab boʻlmasin, yakuniy 
qaror va masʼuliyat inson zimmasida qolishi 
shart degan xulosaga kelganidan dalolat 
beradi. Demak, yetti milliy dastur doirasidagi 
yondashuv nafaqat milliy zaruratga, balki 
global tendensiyalarga ham toʻla mos keladi.

Mamlakatimizda “Birlashib, buyuk 
tarix yaratamiz” shiori ostida “Maʼrifat 
karvoni” ilmiy-maʼrifiy seminarlari 
oʻtkazilmoqda. Bu yangi gʻoya, yangi 
tashabbus va amaliy harakatga turtki boʻlib, 
ziyolilar hamda jamoatchilik vakillarini 
atrofida birlashtirmoqda. Sentyabrda bosh
langan uchrashuvlar respublikamizning 
barcha viloyatida, shuningdek, vazirlik va 
idoralarning davlat xizmatchilari, nuroniylar, 

xotin-qizlar faollari, yoshlar yetakchilari 
hamda maʼrifat targʻibotchilari ishtirokida 
oʻtkazilmoqda.

Muloqotlarda Prezidentimiz mus­
taqilligimizning 35 yilligiga bagʻishlangan 
nutqida ilgari surgan gʻoya va tashabbuslar 
hayotiy misollar orqali tushuntirilib, yurt 
taraqqiyotiga har bir insonning munosib hissa 
qoʻshishi muhimligiga eʼtibor qaratilmoqda. 
Shuningdek, maʼruzalarda tarixiy xotira 
va milliy oʻzlikni anglash, inson qadrini 
yuksaltirish, maʼnaviy merosni asrash hamda 
milliy taraqqiyot gʻoyalarini hayotga tatbiq 
etish masalalari ham keng ochib berilmoqda.

Bugun Uchinchi Renessans poydevorini 
yaratishda zamonaviy texnologiyalarni 
milliy qadriyatlarga qarshi qoʻymaslik, 
aksincha, ularni oʻzaro uygʻunlashtirish 
talab etiladi. Sunʼiy intellekt maʼlumot 
bersa, inson unga maʼno va ishonch baxsh 
etadi. Texnologiya hayotni tezlashtirishi 
mumkin, ammo qanday kelajak qurilishini 
insonning aqli va maʼnaviyati belgilaydi. 
Shu bois, maʼrifat fidoyilarining bugungi eng 
katta vazifasi texnologiyalar asrida Vatanga 
sadoqat tuygʻusini kuchaytirish, inson 
qadrini yuksaltirish va ezgulik gʻoyalarini 
koʻpaytirishdir.

OKSFORDDAGI
O‘ZBEKSHUNOSLIK DASTURI

Shiddatli globallashuv va madaniyatlar qorishuvi davrida har 
bir millat oʻzining betakror qiyofasi, boy tarixi hamda madaniy merosi 
bilan xalqaro maydonda munosib oʻrin egallashga intilayotgani bor gap. 
Mamlakatimiz tashqi siyosati ham endi faqat iqtisodiy va siyosiy hamkorlik 
bilan cheklanib qolmay, madaniy-maʼrifiy diplomatiya ufqlari tomon 
kengayib bormoqda. Yaqinlashib kelayotgan 21-oktabr — Oʻzbek tili 
bayrami arafasida jahonning eng nufuzli taʼlim dargohlaridan biri boʻlgan 
Oksford universitetida oʻzbekshunoslik dasturi yoʻlga qoʻyilgani hamda 
uning dastlabki samarasi haqida soʻz yuritish ayni muddao, nazarimda. 
Ushbu tarixiy voqea ona tilimizning xalqaro miqyosdagi obroʻ-eʼtibori kun 
sayin yuksalib borayotganini amalda yaqqol namoyon qiladi.

Bugun dunyo shiddat bilan 
oʻzgarmoqda. Kechagina 

tasavvurimizga sigʻmagan 
texnologiyalar hozir kundalik 

hayotimizning ajralmas qismiga 
aylandi. Sunʼiy intellekt va raqamli 

tizimlarning jamiyatga tezkorlik 
bilan kirib kelishi insonning mehnat 

qilish, bilim olish, axborotni qayta 
ishlash va qaror qabul qilish tarzini 

tubdan oʻzgartirmoqda. Ayni 
paytda bu jarayonlar maʼnaviy-

maʼrifiy yangilanish hamda 
Uchinchi Renessans poydevorini 

mustahkamlash yoʻlida yangi 
imkoniyatlar ochmoqda.

AQL VA QALB DAXLSIZLIGI

Sabohat JUMANIYOZOVA, 
Respublika Maʼnaviyat va maʼrifat 

markazi masʼul xodimi

